
Rəsmi xronika

Azərbaycan Respublikasının Prezidenti İlham Əliyev
yanvarın 7-də Yaponiyanın ölkəmizdə yeni təyin olunmuş
fövqəladə və səlahiyyətli səfiri Katsuya Vatanabenin eti-
madnaməsini qəbul edib.

***
Azərbaycan Respublikasının Prezidenti İlham Əliyev

yanvarın 7-də Lüksemburq Böyük Hersoqluğunun ölkə-
mizdə yeni təyin olunmuş fövqəladə və səlahiyyətli səfiri
Alain de Muyserin etimadnaməsini qəbul edib.

***
Azərbaycan Respublikasının Prezidenti İlham Əliyev

yanvarın 7-də Peru Respublikasının ölkəmizdə yeni təyin
olunmuş fövqəladə və səlahiyyətli səfiri Sezar Auqusto de
las Kasas Diasın etimadnaməsini qəbul edib.

Naxçıvanda Həmrəylik Günü və Yeni il münasibətilə

möhtəşəm atəşfəşanlıq olub
Gərməçataq kənd yolu istifadəyə

verilib
    Dekabrın 31-də,
Dünya Azərbaycanlıla-
rının Həmrəyliyi Gü-
nündə Babək rayonu-
nun ucqar kəndi Gər-
məçataqda avtomobil
yolunun açılışı olub.

    Naxçıvan şəhərində 31
Dekabr – Dünya Azərbay-
canlılarının Həmrəyliyi
Günü və Yeni il bayramı bö-
yük coşqu ilə qeyd edilib.
Minlərlə sakin və qədim di-
yarın qonaqları şəhərin baş
meydanına toplaşaraq yeni
ili birgə qarşılayıb.

(ardı 2-ci səhifədə) (ardı 2-ci səhifədə)

    Hər il olduğu kimi, dekabrın 31-də – ilin sonuncu dəqiqələrində Azərbaycan Respublikasının Prezidenti cənab İlham
Əliyev Dünya Azərbaycanlılarının Həmrəyliyi Günü və Yeni il bayramı münasibətilə xalqımıza təbrik müraciəti ünvan-
ladı. Artıq üçüncü ildir ki, cənab Prezident bütöv Azərbaycanın Müzəffər Ali Baş Komandanı kimi qalib xalqa ilin nailiy-
yət yekunundan danışırdı. Elə müraciətin əvvəlində suverenliyimizin tam bərpasının məhz 2023-cü il ərzində reallaşdı-
ğını diqqətə çatdıran Prezident cənab İlham Əliyev cəmi birgünlük antiterror əməliyyatı ilə işğalçıların ərazimizdən çı-
xarılması prosesini ön plana çəkərək bu münasibətlə Azərbaycan xalqını təbrik etdi. (ardı 4-cü səhifədə)

    “Naxçıvanın qədim dövlətçilik tarixi

vardır. Bu, Azərbaycanın dövlətçilik

tarixidir”. Düşünürəm ki, Ulu Öndərin
Naxçıvana verdiyi bu qiymət qədim yur-
dumuz haqqında ən dəqiq və tarixi ger-
çəklikləri özündə ehtiva edən bir qiy-
mətdir. Tarixin bütün dönəmlərində qoca
Şərqin qapısında məğrur dayanan, bir
neçə dövlətlə həmsərhəd olan Naxçıvan
öz tarixi keçmişi, yeraltı və yerüstü sər-
vətləri, dahi şəxsiyyətləri ilə tanınıb. Bu
gün blokada şəraitində olmasına bax-
mayaraq, qurub-yaradan, inamla irəli
addımlayan qədim yurd yerimiz özünün
yeni inkişaf mərhələsini yaşayır. Azər-
baycan dövlətçiliyinin intişar tapdığı,
son illərdə keçdiyi sürətli inkişaf yolu
ilə, doğrudan da, dövlətçiliyin beşiyi ol-
duğunu sübut edib. Ölkəmizin müstə-
qilliyi üçün taleyüklü məsələlərin bu
diyarda öz həllini tapması bu gün çox-
larına asan görünə bilər. Ancaq Azər-
baycanın uçuruma sürüklənmək ərəfə-
sində olduğu bir vaxtda həmin məsələ-
lərin həll olunması böyük cürət tələb
edirdi. Naxçıvanın bugünkü mənzərə-
sinin təməlində məhz o dövrdə atılan
addımlar dayanır. Hər gün, hər saat də-
yişən məmləkətimiz başdan-ayağa, sö-
zün əsl mənasında, hər sahədə yeni qu-
ruculuq donundadır. Çünki qurmaq, ya-
ratmaq naxçıvanlıların həyat idealına
çevrilib. 

(ardı 6-cı səhifədə)

Şəhid ailələrinin, müharibə

veteranları və qazilərin 

su təminatı diqqətdə saxlanılır

Naxçıvan 2023-cü ildə bir

çox mühüm görüş və

tədbirlərə ev sahibliyi etdi

2023-cü ildə vətəndaşların 

534 iş üzrə mülkiyyət

hüququ təmin olunub

28 yanvar 2024-cü il

(əvvəli 1-ci səhifədə)
    Naxçıvan Muxtar Respublikasında Azərbaycan Respublikası Prezidentinin səlahiyyətli
nümayəndəsi Fuad Nəcəfli, dövlət və hökumət nümayəndələri festival şəhərciyinə
gəlib, yeni il şənliyini izləyiblər.
    Prezident İlham Əliyevin Dünya Azərbaycanlılarının Həmrəyliyi Günü və Yeni il
münasibətilə Azərbaycan xalqına televiziya vasitəsilə təbriki mərkəzi meydanda qu-
raşdırılan monitor vasitəsilə yayımlanıb. Fuad Nəcəfli sakinlərlə birlikdə ölkə başçısının
xalqa müraciətini izləyib.
    Yeni ilin gəlişi münasibətilə Naxçıvan şəhərində möhtəşəm bayram atəşfəşanlığı
olub, 2024-cü il xoş ovqat və böyük təntənə ilə qarşılanıb.

“Şərq qapısı”

(əvvəli 1-ci səhifədə)
    Naxçıvan Muxtar Respublikasında Azər-
baycan Respublikası Prezidentinin səlahiy-
yətli nümayəndəsi Fuad Nəcəfli kəndin sa-
kinləri ilə görüşüb, onları yeni yolun isti-
fadəyə verilməsi, həmçinin Dünya Azər-
baycanlılarının Həmrəyliyi
Günü və Yeni il münasi-
bətilə təbrik edib.
    Fuad Nəcəfli qeyd edib
ki, həmrəylik günü Ulu
Öndərimizin xalqımıza mi-
ras qoyduğu ən əlamətdar
tarixi günlərdən biridir.
Dahi rəhbərin ideyaları ət-
rafında həmrəy olan xal-
qımız 2023-cü ili böyük
uğurlar və qələbə ilə başa
vurur. Ölkəmizdə “Heydər
Əliyev İli” silsilə tədbirlərlə qeyd edilib.
Ən önəmlisi isə bu il suverenliyimiz tam
bərpa olunub. Çoxlarına xəyal kimi görünən
bu nailiyyətləri bir neçə ildə əldə etdik.
Müzəffər Ali Baş Komandanımız cənab
İlham Əliyev torpaqlarımızı işğaldan azad
etməyi qarşısına başlıca məqsəd qoydu və
Ordumuzu qətiyyətlə zəfərə doğru apardı.
    Səlahiyyətli nümayəndə vurğulayıb ki,
ölkə başçısının diqqət və qayğısı ilə Nax-
çıvan Muxtar Respublikasının daha da in-
kişaf etdirilməsi, əhalinin sosial rifah halının
yüksəldilməsi ilə bağlı işlər görülür. Prezi-
dent cənab İlham Əliyevin 2023-cü il iyunun
5-də “Naxçıvan Muxtar Respublikasının
sosial-iqtisadi inkişafına dair 2023-2027-ci
illər üçün Dövlət Proqramı”nın təsdiq edil-
məsi haqqında imzaladığı Sərəncam da bu
istiqamətdə atılan addımlardan biridir. Proq-
ramın icrası istiqamətində ən ucqar dağ
kəndinə bu cür müasir yolun çəkilməsi də
elə bu hədəfə xidmət edir. Sözügedən Dövlət
Proqramı çərçivəsində yeni ildən daha geniş
tədbirlər, o cümlədən infrastruktur layihələri
reallaşdırılacaq. Bir çox kəndlərdə sakinləri
narahat edən su problemi müasir metodlara
əsaslanaraq həllini tapacaq. Ən ucqar kən-
dlərə bu cür müasir standartlara uyğun
yollar çəkiləcək. Fuad Nəcəfli diqqətə çat-
dırıb ki, bütün bunlar dövlət başçımızın
birbaşa tapşırığıdır. Bir sözlə, Naxçıvanı
gələcəkdə daha işıqlı yollar gözləyir.

Səlahiyyətli nüma-
yəndə sakinlərə uğurlar
arzulayaraq onları fevral
ayında keçiriləcək pre-
zident seçkilərində fəal
iştiraka səsləyib.

Kənd sakini Məhəd-
din Əhmədov bildirib
ki, Gərməçataq əhalisi
uzun illərdir, avtomobil
yolunun pis vəziyyətdə
olmasına görə əziyyət

çəkirdi. Bu il qısa zamanda keyfiyyətli
asfalt örtüyünə malik avtomobil yolunun
inşa olunması sakinlərin böyük sevincinə
səbəb olub. Məhəddin Əhmədov əlamətdar
gündə müasir avtomobil yolunun istifadəyə
verilməsinə görə sakinlər adından ölkə baş-

çısına minnətdarlıq edib.
    Babək Rayon İcra Hakimiyyətinin başçısı
Rasim Hüseynov bildirib ki, Nehrəm qə-
səbəsində yeni su-kanalizasiya sistemi qu-
rulur, Cəhri qəsəbəsi, Gülşənabad və Sirab
kəndlərində subartezianlar istifadəyə verilib,
Cəhri və Gərməçataqda yollar yenidən qu-
rulub. Gərməçataq sakinləri daimi işlə təmin
olunduqlarından vaxtilə kənddən köçən
ailə lər geri qayıdır.
    Sonra səlahiyyətli nümayəndə yolda apa-
rılan yenidənqurma işləri ilə maraqlanıb.
    Naxçıvan Avtomobil Yolları Dövlət
Agent liyi idarə heyətinin sədri Bəhruz Əs-
gərov məlumat verib ki, “Naxçıvan Muxtar
Respublikasının sosial-iqtisadi inkişafına
dair 2023-2027-ci illər üçün Dövlət Proq-
ramı” əsasında Gərməçataq kəndinin 4,9
kilometr əsas və 4,5 kilometr daxili yolları
yenidən qurulub, keyfiyyətli asfalt örtük
çəkilib. Yolun üzərindəki körpü əsaslı təmir
olunub. Avtomobil yolunun üzərində 3787
metr beton su kanalı, 3 su keçidi qoyulub.
Yolun üzərində müvafiq yol nişanları qu-
raşdırılıb, təhlükəsizlik tədbirləri görülüb.
    Bildirilib ki, bu il rayonun Cəhri qəsə-
bəsinin də 3,3 kilometr məsafədə əsas
yolları təmir olunub və yol kənarlarında
geniş abadlıq işləri görülüb. Bu işlər çərçi-
vəsində qəsəbənin 6,3 kilometrlik daxili
yolları da yenidən qurulub.

“Şərq qapısı”

Gərməçataq kənd yolu 
istifadəyə verilib

     Azərbaycan Prezidenti,
Silahlı Qüvvələrimizin
Müzəffər Ali Baş Koman-
danı cənab İlham Əliyevin
qayğısı ilə daha da qüdrət-
lənən ordumuzda peşəkar-
lıq, qətiyyət, vətənpərvər-
lik kimi üstün keyfiyyətlə-
ri özündə cəmləşdirən
hərbçilərimiz xidmət edir.
Əlbəttə ki, qalib ordunun
zabiti, giziri, çavuşu, əsgə-
ri olmaq insana fəxarət
hissi yaşadır. Tədris ilinin
qış və yay dövrlərində
kurs, məşğələ və təlimlər-
də, döyüş növbətçiliyində
daha da peşəkarlaşan Azərbaycan hərbçisi re-
gionda söz sahibi olan ölkənin ordusunda xid-
mət etməyi şərəf işi hesab edir. 
     Hər keçən gün gücünə güc qatan Azərbay-
can Ordusu 44 günlük Vətən müharibəsi və
geridə qoyduğumuz 2023-cü ildə elə 23 saat-
lıq antiterror tədbirləri ilə ərazi bütövlüyümü-
zü və suverenliyimizi bərpa etdi. Düşməni
darmadağın edərək öz suveren ərazisində er-
məni separatizminə son qoyan Azərbaycan
bir daha göstərdi ki, regionda əsl söz sahibi-
dir və diktə edən tərəfdir. Azərbaycanın dö-
yüş meydanında və siyasi arenada qazandığı
zəfərlərə 2023-cü ildə yeniləri əlavə olundu
və yenə də bütün dünya döyüş meydanında
Azərbaycanın üstünlüyünə şahidlik etdi. 
    İşğaldan azad edilmiş ərazilərdə ilk dəfə
keçirilən və Xankəndi stadionunda baş tutan
futbol matçında Prezident cənab İlham Əliyev
Azərbaycanın qazandığı parlaq qələbədən
danışaraq bildirdi: “İşğal edilmiş torpaqla-
rın böyük hissəsi üç il bundan əvvəl – İkin-
ci Qarabağ müharibəsi nəticəsində işğalçı-
lardan azad edildi. Qarabağın tacı olan
Şuşa şəhərində Azərbaycan Bayrağı qaldı-
rıldı. Üç ay bundan əvvəl – sentyabrın 19-
20-də Xankəndi, Xocalı, Əsgəran, Xoca-
vənd, Ağdərə rayonları da işğalçılardan
azad edildi. Oktyabrın 15-də bütün bu şə-
hərlərdə mən Azərbaycan Bayrağını ucalt-
dım. Noyabrın 8-də Xankəndinin mərkəzi
meydanında Zəfər paradı keçirildi. Bu gün
isə bu gözəl idman bayramını biz birlikdə
qeyd edirik. Bundan sonra bu torpaqlarda
Azərbaycan Bayrağı əbədi dalğalanacaq.
Biz azərbaycanlılar burada əbədi yaşayaca-
ğıq! Yaşasın Qarabağ! Yaşasın şanlı Ordu-
muz! Qarabağ Azərbaycandır!”
     Müzəffər Ali Baş Komandanın Xankəndi
stadionunda “Qarabağ” və Mərkəzi Ordu İd-
man Klubunun qarşılaşması zamanı səsləndir-
diyi fikirlər həm də Azərbaycan Silahlı Qüv-
vələrinin peşəkarlığına və fədakarlığına veri-
lən ən yüksək dəyərdir. Çünki milli-mənəvi
dəyərlərə və dövlətçiliyə sadiq, vətənpərvər
ruhda yetişən Azərbaycan hərbçisi 2023-cü
ildə antiterror tədbirlərində böyük peşəkarlıq
və insanpərvərlik nümayiş etdirdi. Erməni se-

paratizmini dəstəkləyən qüvvələr belə Azər-
baycan Ordusunun peşəkarlığı və humanistliyi
qarşısında aciz qaldılar. Bütün dünyanın gözü
qarşısında keçirilən antiterror tədbirlərində
uzun illər separatçıların girovuna çevrilmiş
mülki ermənilərdən bir nəfərin də olsun, bur-
nu belə qanamadı. Bax budur Vətəninin və
vətəndaşının azadlığı üçün döyüşən Azərbay-
can hərbçisinin gücü və humanizmi!
    Dünyada və regionda baş verən proseslər
fonunda Azərbaycan Ordusunun peşəkarlığı-
nın daha da artırılması, şəxsi heyətin hərtə-
rəfli hazırlığının yüksəldilməsi və təminat
məsələlərinin yüksək səviyyədə həlli dövlə-
timizin qüdrətindən, dövlət-xalq-ordu birli-
yinin möhkəm təməlindən xəbər verir. Eyni
zamanda Azərbaycanımızın beynəlxalq
aləmdə artan nüfuzu, NATO və tərəfdaş
ölkə lərlə hərbi, hərbi-texniki, hərbi təhsil sa-
həsində əməkdaşlığı daha da genişlənir. Ən
əsası da terrorla mübarizə əməliyyatlarını
yüksək peşəkarlıqla və qətiyyətlə aparan,
müdafiə sənayesini hər keçən gün daha da
inkişaf etdirən qardaş Türkiyə ilə müttəfiqli-
yin inkişaf etdirilməsi Azərbaycanın hərbi
gücünə güc qatır.
    Əlbəttə ki, bu gün rəşadətli Ordunun cə-
sarətli əsgərləri haqqında saatlarla danışıb,
səhifələrlə yazsaq da, yenə azdır. Çünki
qəhrəmanlığı ilə dastan yazan Azərbaycan
hərbçisi Vətənimizin müdafiəsində cəsarətlə
dayanır, döyüş növbətçiliyini uğurla təşkil
edir və aparır. 
    Bir sözlə, Azərbaycan Respublikasının
bütövləşdiyi 2023-cü ili şərəfli xidmətlə, lə-
yaqət və fəxarətlə başa vuran əsgərlərimiz
2024-cü ili də sevinc və qürurla qarşıladılar.
Hər bir Azərbaycan zabiti, giziri, çavuşu və
əsgərini hər bir vətəndaşımız ürəkdən təbrik
edir. Bu soyuq, şaxtalı havalarda, çətin rel-
yefli ərazilərdə, uca zirvələrdə xidmət apa-
ran Azərbaycan Ordusu mənsublarına isti-
isti təbriklər çatdırmaq, əlbəttə ki, xalqımı-
zın Vətən sevgisindən xəbər verir. 
    Yeni ildə də düşməni qorxuda saxlayan
əzmkarlığın, qətiyyətin, sayıqlığın və uğurla-
rın bol olsun, Azərbaycan əsgəri!

Nəriman NəcəfOv

Azərbaycan Ordusunda xidmət etmək şərəfdir



    “Mənim həyatımın məqsədi Azər-
baycandır, Azərbaycan xalqıdır,
Azərbaycan Respublikasıdır, Azər-
baycan vətəndaşıdır. Əgər mən buna
nail ola bilsəm, ən xoşbəxt adam
kimi həyatımı başa çatdıracağam.
Buna da nail olmağa çalışıram və
çalışacağam” – Ümummilli Lider
Heydər Əliyev bu fikirləri ilə Vətə-
ninə, torpağına, xalqına nə qədər

bağlı olduğunu açıqlayırdı. Onun Azərbaycana rəhbərlik
etdiyi bütün dövrlərdə fəaliyyətinin əsasını Vətənə
sədaqət, xalqa xidmət təşkil edib.
    Azərbaycanın nəinki keçmiş sovetlər birliyi məka-
nında, eləcə də dünya miqyasında tanınması, xalqlar
arasında öz layiqli yerini tutması ilə səciyyələnən 1969-
1982 və 1993-2003-cü illər görkəmli dövlət xadiminin
adı ilə bağlıdır. Məhz bu illərdə Azərbaycan keçmiş
SSRİ-nin 15 respublikası arasında tutduğu axırıncı yer-
lərdən sürətlə ön cərgəyə keçdi, bütün göstəricilərə görə
yüksək templə inkişaf etməyə, sözün əsl mənasında,
tərəqqi yolu ilə irəliləməyə başladı.  Ulu Öndər Heydər
Əliyev Azərbaycanı sənaye cəhətdən yüksək inkişaf
etmiş respublikalar səviyyəsinə çıxardı. Hakimiyyətinin
ikinci dövründə də ölkənin sosial-iqtisadi inkişafı əsas
prioritet kimi diqqətdə saxlanıldı. “İqtisadiyyatı güclü
olan dövlət hər şeyə qadirdir” tezisi həyata keçirilən si-
yasətin əsasını təşkil etdi.  1994-cü il sentyabrın 20-də
“Əsrin müqaviləsi”nin imzalanması ilə Azərbaycanın
dünya iqtisadi sisteminə inteqrasiyasının əsası qoyuldu. 
    1993-cü ildə xalqın təkidli tələbi ilə hakimiyyətə qa-
yıdan Ümummilli Lider Heydər Əliyev ilk gündən ölkə-
mizin ətrafında yaradılan informasiya blokadasının ya-
rılması istiqamətində ciddi səylər göstərdi. Dünyanın
müxtəlif ölkələrinə səpələnmiş soydaşlarımızı bir amal –
Azərbaycançılıq ideyası ətrafında sıx birləşməyə çağırdı.
Bəyan etdi ki, hamımızın bir Vətəni var – Azərbaycan.
Harada yaşamasından asılı olmayaraq, hər bir Azərbaycan
vətəndaşı dövlət müstəqilliyimizin daha da möhkəmlən-
dirilməsinə, ölkəmizin tərəqqisinə, inkişafına öz töhfəsini
verməlidir.
    Ümummilli Lider Heydər Əliyev çoxşaxəli siyasi
fəaliy yətində daha bir tarixi missiyanı – dünya azərbay-
canlılarının milli birliyinin ideoloqu, təbliğatçısı və təş-
kilatçısı kimi çətin, ancaq vacib bir vəzifəni də üzərinə
götürdü və onu dövlət siyasətinin əsas tərkib hissəsi kimi
daim diqqətdə saxladı. Milli dövlətçilik tariximizdə ilk
dəfə siyasi prinsiplər və milli-mənəvi dəyərlər soydaşla-
rımızın təşkilatlanmasına çalışan Heydər Əliyevin simasında
vəhdət təşkil etdi: “Mənim üçün hər şeydən üstün
mənim milli mənliyimdir. Milli mənliyim məni həmişə
bütün çətin vəziyyətlərdən çıxarıb”. Müdrik və tarixi
şəxsiyyət kimi “gücümüz birlikdədir” kəlamını istinad
nöqtəsi hesab edən Ulu Öndər 31 Dekabr – Dünya Azər-
baycanlılarının Həmrəyliyi Günü ilə əlaqədar Fərman
imzalayanda çox yaxşı bilirdi ki, soydaşlarımızın təşki-
latlanması, diaspor hərəkatının başlanması təkcə ölkənin
siyasi-iqtisadi inkişafı deyil, tariximizin, adət-ənənələri-
mizin, milli-mənəvi dəyərlərimizin qorunub saxlanılması,
dünya xalqlarına tanıdılması baxımından da vacibdir. 
    Ulu Öndərin bu siyasi irsi 1991-ci il dekabrın 16-da
Onun rəhbərliyi ilə keçirilən Naxçıvan Muxtar Respublikası
Ali Məclisinin sessiyasında “31 Dekabr Dünya Azərbaycan
Türklərinin Həmrəylik və Birlik Günü haqqında” Qərarın
qəbul olunması ilə bir daha təsdiq edilib. Həmin Qərara
əsasən 1991-ci ilin 31 dekabr tarixi muxtar respublikada
ilk dəfə olaraq həmrəylik bayramı kimi qeyd edilib.
Dünyada yaşayan bütün azərbaycanlıların birlik və həmrəyliyi
istiqamətində atılmış ilk addım olan bu bayram xalqımızın
vahid ideologiya ətrafında birləşməsində mühüm rol
oynayıb. Dünya azərbaycanlılarının mütəşəkkilliyinin möh-
kəmlənməsi, soydaşlarımızın milli birlik və həmrəyliyinin,
sözün həqiqi mənasında, təmin edilməsi Ümummilli
Lideri miz Heydər Əliyevin ən böyük arzularından biri idi. 
    Azərbaycanlıların ideya, məfkurə birliyini gələcək
mütəşəkkilliyin təməli hesab edən Ulu Öndərin bu fikirləri,
ideyaları təkcə söz olaraq qalmadı. Dünya azərbaycanlı-
larının birliyinin təminatına yönəldilmiş vəzifələr “Yeni
2001-ci il, yeni əsr və üçüncü minillik münasibətilə Azər-
baycan xalqına müraciəti”ndə konseptual əksini tapdı.
    Müraciətdə qarşıya qoyulan vəzifələrin davamı olaraq
həmin ildə Bakıda keçirilən Dünya Azərbaycanlılarının
I Qurultayındakı çıxışı ilə diaspor hərəkatına xeyir-dua
verən Ulu Öndərin rəhbərliyi və başçılığı ilə milli tarixi
inkişafımızın yeni mərhələsi başladı. Onun xidmətləri
və təşkilatçılığı ilə dünyanın bütün qitələrində, Avropa
ölkələrində məskunlaşan soydaşlarımızın diaspor təşki-
latları ətrafında birləşmələri sayəsində yeni mədəniyyət
mərkəzləri, dərnəkləri, icmaları yaradıldı. Ümummilli
Lider Heydər Əliyev etiraf edirdi ki, sovetlər birliyinə
daxil olduğumuz illərdə azərbaycanlı gəncləri ittifaqın
tanınmış ali məktəblərinə təhsil almağa göndərərkən di-
aspor işinin təməlini qoyurdu. Ümummilli Lider tam
əmin idi ki, azərbaycanlı gənclərin Amerikaya, Rusiyaya,
Avropaya göndərilməsi diaspor hərəkatının möhkəm-
lənməsinə, sərhədlərimizdən kənarda Azərbaycan həqi-
qətlərinin təbliğatının gücləndirilməsinə xidmət edən
başlıca amillərdəndir.
     İndi fəxrlə deyə bilərik ki, Avropada, Amerikada mütə-

şəkkil Azərbaycan-türk icmaları, birlikləri
fəaliyyət göstərir. Bütün bunlar isə təməli
Ulu Öndər tərəfindən qoyulmuş diaspor
hərəkatının artıq mütəşəkkil bir qüvvə
kimi formalaşmasının nəticəsidir. 

    Milli birlik, həmrəylik, vətəndaşlıq borcu, Azərbay-
cançılıq... Ulu Öndər Heydər Əliyevin təşəbbüsü ilə ya-
radılan, soydaşlarımızın dünyaya inteqrasiyasının növbəti,
sivil mərhələsi olan diaspor hərəkatı bu ideyalar əsasında
inkişaf edir, möhkəmlənir, dövlət siyasətinin prioritetləri
kimi böyük önəm daşıyır. Türkdilli xalqların birliyinin
nümunəsi kimi Bakıda keçirilən Azərbaycan və türk
diaspor rəhbərlərinin birinci forumunda, Dünya Azər-

baycanlılarının II Qurultayında, Türk Dövlət və Cəmiy-
yətlərinin XI Dostluq, Qardaşlıq, Əməkdaşlıq Qurultayında
Ulu Öndərin diaspor hərəkatının yaradılması üçün gös-
tərdiyi xidmətlər yüksək qiymətləndirildi, tarixi hadisə
kimi dəyərləndirildi.
    Bu gün Ümummilli Liderimiz Heydər Əliyevin milli
birlik, həmrəylik və Azərbaycançılıq ideyaları Azərbaycan
Respublikasının Prezidenti cənab İlham Əliyev tərəfindən
uğurla davam etdirilir. Dövlət başçısının bu sahədə
gördüyü işlər dünyanın müxtəlif ölkələrində yaşayan
soydaşlarımızın Vətənə bağlılıqlarının artırılmasına
mühüm töhfələr vermişdir. Eyni zamanda bu günədək
keçirilən qurultaylar ölkədən kənarda yaşayan soydaşla-
rımızın Azərbaycanla əlaqələrində mühüm rol oynamışdır. 
    Xarici ölkələrdə yaşayan soydaşlarımızın ümummilli
ideyalar ətrafında birləşməsi üçün daha geniş imkanlar
yaranıb. İldən-ilə siyasi, iqtisadi, mədəni, diplomatik
nüfuzu artan Azərbaycan artıq beynəlxalq aləmdə mühüm
tərəfdaşlardan birinə çevrilib. Ölkə rəhbərliyi tərəfindən
dünya azərbaycanlılarının toplaşdığı diaspor təşkilatları
ilə daha yaxından iş aparılır. Bunun nəticəsində Azərbaycan
haqqında məlumatlar daha obyektiv və sistemli şəkildə
bütün dünyaya çatdırılır. 
    Cənubi Qafqaz regionunun lider ölkəsi olan Azərbaycan
bu gün bütün dünya azərbaycanlılarının güvənc yeridir.
Tarixi Qələbədən keçən müddət ərzində dünya azərbay-
canlıları milli mənlik şüuru əsasında sıx birləşməyin
əhəmiyyətini indi daha dərindən dərk edirlər. Hər kəs
anlayır ki, Azərbaycan xalqının varlığı və gələcəyi, milli
dövlətçiliyimizin əbədi olaraq davam etməsi dünya azər-
baycanlılarının birliyindən və mütəşəkkilliyindən çox
asılıdır. Ölkə Prezidenti cənab İlham Əliyevin Dünya
Azərbaycanlılarının Həmrəyliyi Günü ərəfəsində dünya
azərbaycanlılarına müraciətlərinin birində dediyi kimi:
“Ümidvaram ki, harada yaşamalarından asılı olmayaraq,
soydaşlarımız məskunlaşdıqları ölkələrin həyatına in-
teqrasiya ilə yanaşı, öz milli kimliyini, mənəvi-əxlaqi
dəyərlərini, tarixi Vətənlə bağlılığı qoruyacaq, Azər-
baycanın bu günü və aydın sabahı naminə əməl və
əqidə birliyi, sarsılmaz həmrəylik nümayiş etdirəcəklər.
Xarici ölkələrdəki çoxsaylı diaspor təşkilatlarımızın
gələcəkdə də əzmkar iradə və yüksək vətənpərvərliklə
bu amallar uğrunda çalışacağına, xalqımızın və dövlə-
timizin şərəfli adını daim uca tutacağına inanıram”.

Məcid SeYİDOv
Naxçıvan Muxtar Respublikasının gənclər və idman naziri

vəzifələrini müvəqqəti icra edən, nazir müavini, 
Azərbaycan Vətən Müharibəsi Veteranları və Şəhid 

Ailələri Naxçıvan Muxtar Respublika Təşkilatının sədri

    Azərbaycan xalqının Ümum-
milli Lideri Heydər Əliyev jur-
nalistlərlə görüşlərində həmişə
“düzünü deyin, düzünü yazın”
öyüdünü təkrarlayırdı. O ən
kəskin, ən tənqidi mətbu yazıla-
ra təmkin və səbirlə yanaşırdı. Barışmadığı, rədd etdiyi yeganə hal
bədniyyət, böhtan və dezinformasiya idi. O öz həyat hekayəsində
tam obyektiv olmağa çalışıb. Ona görə də belə bir dahi şəxsiyyətin
həyatında Günəş kimi doğmaq və heç zaman qürub etməmək baş
verib.  Belə fenomenal şəxsiyyətin, prinsipial siyasətçinin həyatın-
da dostları ilə bərabər Onu təqib edənlər, yıxmağa çalışanlar, qara-

güruh adamlar da az deyildi. Heydər Əliyev
salnaməsində bütün bu cür adamlar nəinki var
idi, hətta bolluca idi. Komanda üzvlərinin dö-
nüklüyü, xəyanətkarlığı, tənələr, təqiblər, böh-
tanlara baxmayaraq, siyasi yüksəliş, yüksək
əzm və iradə göstərmək, sadəcə, Heydər Əlirza
oğlu Əliyev zirvəsinə xas və müyəssər oldu. 

Jurnalistika elə sahədir ki, tənqidlə məşğul
olur, nöqsanları aşkar edir, onların aradan qaldı-
rılması üçün çalışır, hadisələrə operativ yanaşır.
Jurnalistlər çalışırlar ki, araşdırma edib bütün hə-
qiqətləri cəmiyyətə çatdıra bilələr. Bəzən fakt
eşidilir, yazılır və bir az da fikir əlavə olunur.
Amma faktı araşdıranda, onu təhlil edəndə, in-
formatorlarla görüşəndə anlayırsan ki, bəzən mə-
sələ sənin fikir bildirdiyin kimi deyil, fərqli imiş.

Etiraf etmək lazımdır ki, jurnalistika çətin
sahədir. Jurnalistin məkanı yoxdur. Harada qay-
nar xəbər varsa, jurnalist orada. Harada cəmiy-
yətə çatdırılmalı lazımi informasiya varsa, jur-
nalist orada. Bir sözlə, harada yeni xəbər, yeni
söz varsa, jurnalist orada. 

Ulu Öndər Heydər Əliyev 2002-ci ildə “Jur-
nalistlərin dostu” mükafatına layiq görülərkən
öz çıxışında bildirirdi: “...Ona görə jurnalistlər
cəmiyyətlə daha yaxın olsalar, cəmiyyətdə də
jurnalistləri sevsələr, onlara hörmət etsələr,
onların işlərinin, fəaliyyətlərinin həyata keçi-
rilməsinə yardım etsələr, bunda cəmiyyət də
udacaqdır, jurnalistlər də”. Onu da qeyd edək
ki, Ulu Öndər Heydər Əliyev dünya siyasətçiləri
arasında bu mükafatı almış ilk dövlət başçısıdır.

     Azərbaycanda media islahatlarının “yol xəritəsi” kimi dəyərləndi-
rilən “Media haqqında” Qanun bir daha göstərir ki, informasiya mü-
hitinin sağlamlaşdırılması və rəqabət qabiliyyətinin artırılması, yerli
medianın inkişafına təkan verilməsi, habelə jurnalistika peşəsinin nü-
fuzunun yüksəldilməsi və ölkəmizin informasiya məkanının təhlükə-
sizliyinin təmin edilməsinə hər zaman şərait yaradılıb. Həmçinin mil-
li mətbuatın inkişafındakı xidmətlərinə görə jurnalistlərin fəxri adlar-
la təltif edilməsi haqqında sərəncamlar, KİV-lərə birdəfəlik yardımla-
rın göstərilməsi, milli mətbuatımızın yubileylərinin geniş qeyd olun-
ması, mətbuat işçilərinin sosial müdafiəsinin gücləndirilməsi tədbir-
ləri də mətbuata göstərilən qayğının tərkib hissəsidir. 
    2023-cü ilin “Heydər Əliyev İli” elan edilməsi hər bir jurnalist
üçün də mötəbər hadisə oldu. Demokratik ruhlu rəhbər olan Ulu
Öndər Heydər Əliyev mətbuata müsahibələrində cəmiyyətin bu və
digər nöqsanlarını açıq qeyd edirdi. Hələ 1981-ci ildə “Literaturna-
ya qazeta”da dərc olunmuş məşhur “Qoy ədalət zəfər çalsın!” sər-
lövhəli müsahibəsində görkəmli dövlət xadimi Heydər Əliyev sovet
cəmiyyətinin nöqsanlarını, qlobal problemlərini açıb göstərirdi.
Sonrakı dönəmlərdə mətbuat sahəsində atılan davamlı addımlar təs-
diqləyir ki, Azərbaycanın artan iqtisadi imkanları mətbuatın inkişafı
yolundakı çətinliklərin aradan qaldırılmasına, onun aktual problem-
lərinin həllinə şərait yaradıb. 
     Heydər Əliyev idarəçilik məktəbinin davamçısı olan Prezident cə-
nab İlham Əliyevin hakimiyyətə gəlişi ilə Azərbaycanda mətbuata
dövlət qayğısının miqyası daha da genişləndirildi. İndi ölkəmizdə istə-
nilən şəxs özünə mətbuat orqanı yarada bilər. Azərbaycanda söz və
məlumat azadlığının təmin olunması, medianın inkişaf etdirilməsi isti-
qamətində görülən işlər misilsizdir. Ölkədə azad medianın, insan hü-
quq və azadlıqlarının müdafiəsi demokratik mexanizmlərin mövcudlu-
ğunun əsas şərtlərindən biri kimi qəbul edilir. Məhz bunun göstəricisi-
dir ki, cənab İlham Əliyev üç dəfə “Jurnalistlərin dostu” mükafatına la-
yiq görülüb. O, yeganə liderdir ki, Qarabağ Zəfərində həm hərb, həm
siyasi, həm də informasiya işini aparırdı. Qəhrəman hərbçilər lal qaya-
lara dırmanıb Şuşanı azad edərkən jurnalistlər həqiqəti əks etdirən foto
və yazılarla, cənab Prezident isə siyasi arenada düşmən və dünya ilə
üzbəüz dayanmışdı. O, yeganə liderdir ki, gərgin iş qrafikində 35-dən
çox dünya mediasının 50-yə yaxın sualına dörd saatdan artıq vaxt ayı-
raraq 4 dildə cavablandırdı. O, yeganə liderdir ki, 2021-ci il fevralın
26-da yerli və xarici media nümayəndələri üçün mətbuat konfransı ke-
çirdi və Azərbaycan həqiqətlərini dünyaya çatdırdı. Cənab Prezident
müsahibəsində vurğuladı: “…Siz indi dağılmış yerlərə səfər etdiniz,
baxdınız. Bir müddət sonra siz o yerləri bərpa edilən yerlər kimi gö-
rəcəksiniz”. Bəli, belə də oldu. Vandal əlindən geriyə alınmış torpaqla-
rımızda artıq həyat öz axarı ilə davam edir, şəhərlər salınır, məktəblər
tikilir, yollar çəkilir, yerli və xarici qonaqlar qarşılanır, həqiqət olduğu
kimi onlara göstərilir. Biz jurnalistlərin üzərinə düşənsə həqiqətə ayna
kimi işıq tutmaq, dahi lider Heydər Əliyevin dediyi kimi: “Düzünü de-
mək, düzünü yazmaqdır”.

- fariz əHMəDOv

“Düzünü deyin, 
düzünü yazın”

Ulu Öndər Heydər
əLİYеv: Azərbaycanın
böyük tarixi var. Bu böyük
tarixə nəzər salsaq, görə-
rik ki, heç vaxt Azərbay-
canda söz bu qədər azad
olmayıbdır, fikir bu qədər
azad olmayıbdır, mətbuat
bu qədər azad olmayıbdır.

Ümummilli Liderin dövlətçilik tariximizə bəxş etdiyi
ümumxalq bayramı



    Azərbaycanın öz ərazi bütövlü-
yünü və suverenliyini tam bərpa
etməsi bu gün hər birimizdə böyük
qürur hissi yaradır. Əlbəttə ki, bu
mühüm nailiyyət cənab İlham
Əliyevin uzaqgörən liderliyi sayə-
sində mümkün oldu. Ölkə başçısı
uzunmüddətli səyləri ilə bütün
Azərbaycan cəmiyyətini vahid
amal naminə səfərbər etdi. 
     Xüsusilə onu qeyd etmək lazım-
dır ki, ölkə başçısının möhtəşəm
siya si analizləri, uzaqgörən strateq
düşüncələri, strateji yanaşmaları,
bütün mövcud proseslərə ən incə
detallarına qədər dəqiq və konkret

bələd olması Onun hazırkı dünya
siyasətinə, geostrateji vəziyyətə ha-
kimliyi fonunda olduqca aydın
mənzərə yaradır. Cənab Prezident
Azərbaycanın gələcək strateji plan-
larının, Ermənistanla sülh müqavi-
ləsi imzalamaq üçün görülən işlə-
rin, Avropa ölkələri ilə əlaqələrin,
eyni zamanda yaxın və qonşu regi-
onlarla münasibətlərin gələcək hə-
dəflərini də müəyyənləşdirmək
üçün olduqca əhəmiyyətli addımlar
atır.  
    Artıq bütün dünya qəbul etməli-
dir ki, Qafqaz regionunda vəziyyət
dəyişir və bu dəyişikliklərin böyük
dərəcədə təşəbbüskarı Azərbaycan-
dır. Bu, təbiidir, çünki Azərbayca-
nın beynəlxalq səviyyədə tanınmış
ərazisinin üzərində suverenliyi tam
bərpa olunub. Azərbaycan rəhbəri
bunu sülh yolu ilə etməyə çalışsa
da, təəssüf ki, qarşı tərəfin adekvat
davrana bilməməsi ucbatından bu,
mümkün olmadı. Prezident cənab
İlham Əliyevin: “Təəssüflər olsun
ki, bir daha mənim sözlərim lazı-
mi şəkildə qiymətləndirilmədi.
Hazırda separatçıların liderləri
Azərbaycandadır. Onlar bura gəl-
mək istəyirdilər. Onlar bizi hədə-
ləyirdilər ki, buraya tank üzərində
gələcəklər. Bu gün isə Azərbayca-
nın ədliyyəsinin hökmünü gözlə-
yirlər” fikri bu kontekstdən kifayət
qədər aydın görünür. 
     Strateji planlaşdırma, nəhəng
icra və əlaqələndirmə prosesi, mina-
təmizləmə, infrastrukturun bərpası
və artıq insanların geri qaytarılma-
sı – bütün bunlar qısa zamanda gö-
rülən böyük işlərdir. Bizim yaşadı-
ğımız dövrdə dünyanın heç bir ye-
rində darmadağın edilmiş geniş bir
ərazinin yenidən qurulduğu ikinci
belə məkan yoxdur. Bu, görünmə-
miş haldır və biz bunun şahidi olu-
ruq. Onu da etiraf etmək lazımdır
ki, Qarabağın yenidən qurulmasın-
da əsas maneə zaman və minalardır.
Burada ən yaxşı memarlıq təcrübəsi
və ən yaxşı texnologiya, o cümlə-
dən yaşıl texnologiya tətbiq edilir .  
    Təəssüflər olsun ki, Azərbayca-
nın dünya miqyasında qazandığı
böyük uğurlar və yerləşdiyimiz re-
gionun geostrateji qütblər müstə-
visində tətbiq etdiyi tarazlaşdırıl-
mış siyasət fonunda tərəfdaş hesab
etdiyimiz bəzi ölkələrin sərgilədiyi
münasibət anlaşılmazlıq yaradır. 
    “Anti-Azərbaycan orkestri”nin
təşkilatçıları isə digər insanların
düşüncələrinə təsir göstərirlər, on-

ların beyinlərini “yu-
mağa” çalışırlar. Digər insanlar da
Azərbaycanı onların təsvir etdiyi
kimi qəbul edirlər. Cənab Prezi-
dentin bu aspektdən fikri isə ol-
duqca maraqlıdır: “Əgər məni hə-
dəf seçirlərsə və mənim haqqımda
təhqiramiz ifadələr işlədirlərsə,
bu mənim üçün heç bir şey deyil.
Amma İkinci Qarabağ müharibə-
sində, antiterror tədbirlərində ar-
xamda duran və indi də arxamda
olan Azərbaycan xalqı üçün bir

siqnaldır ki, bu, Azərbaycana
düşmən kimi baxan bir qrup in-
sanlardır”.
    Digər tərəfdən isə dahi strateqin
zaman-zaman hədəfə vuran ironi-
yalı fikirləri, yəqin ki, hər bir Azər-
baycan vətəndaşının ürəyindən xə-
bər verir: “Əgər onlar Mərkəzi
Asiyada fəal olmaq istəyirlərsə və
biz görürük ki, onlar istəyirlər, biz
hər iki istiqamətdə hərəkətləri
görü rük. Onlar Azərbaycandan
necə yan keçə bilərlər? Orta Asiya
ölkələri ilə İran vasitəsilə əlaqə
quracaqlar, yoxsa Rusiya vasitəsi-
lə? Yoxsa qanadları var? Ona
görə də bu bəyanatları verməzdən
əvvəl bu barədə düşünməlidirlər”.
     Tarix cənab Prezidenti 2020-ci il
Qarabağ müharibəsində qalib gəl-
miş Lider kimi xatırlayacaq. Həmin
Qələbə bir çox cəhətdən Onun pre-
zidentliyinin dəstxətini müəyyən-
ləşdirdiyi kimi, həm də ölkəmizə
və Cənubi Qafqaz regionuna sülh
gətirən Lider kimi xatırladacaq. Cə-
nab Prezidentin də dediyi kimi:
“Biz sülhü müharibə ilə gətirdik.
Düşünürəm ki, bu, Qafqazda lokal
vəziyyətdən daha geniş şəkildə qiy-
mətləndirilməli olan bir məsələdir.
Hərbi yolla sülhə necə nail olmaq
olar? Uzun illər danışıqlar və işğal
zamanı mən Minsk qrupunun
həmsədrlərindən eşidirdim, onlar-
dan üçü bir ağızdan qeyd edirdilər
ki, münaqişənin hərbi yolla həlli
yoxdur. Belə məlum oldu ki, onla-
rın hər üçü səhv edirdi”.
    “Biz Ermənistanda nə baş ver-
diyini bilirik və həmçinin bilirik
ki, Ermənistanın bəzi Avropa pay-
taxtlarında çox pis məsləhətçiləri
var” fikirləri müstəvisində bu gün
qarşılıqlı əlaqələrin də mənzərəsi-
ni təsəvvür etmək imkanı yaranır.
Azərbaycan bu gün Avropa İttifaqı
üçün geoiqtisadi və geosiyasi cə-
hətdən əhəmiyyət kəsb edir, Avro-
pa İttifaqı Azərbaycanın əsas tica-
rət tərəfdaşı, Azərbaycan isə onun
mühüm enerji təchizatçısıdır. 
    Ölkə başçısının Avropa Parla-
mentinin sədri xanım Metsolanı
nəzərdə tutaraq dediyi “Yəqin, o
bu işlərin necə idarə olunduğunu
bilmir. Çünki tərəflərdən biri mü-
qaviləni ləğv edərsə, o, cərimə
ödəməlidir. Birincisi, o, Avropa
İttifaqının enerji siyasətinə ca-
vabdeh olanlardan soruşmalıdır
ki, Rusiyadan tədarükün kəsilmə-
sinə görə keçən il Avropa İttifaqı
Azərbaycandan Avropa üçün

daha çox qazla kömək göstərmə-
sini necə xahiş edib və biz buna
necə cavab verdik? Təəssüf ki,
belə insanlar var” fikirləri oyun
qaydalarında olacaq böyük
dəyişik lik və artıq icra prosesinin
sonunu göstərir. Eyni zamanda bü-
tün bunlar dünya siyasətinə dərin-
dən bələdliyin, hər bir prosesdə
cənab Prezidentin uzaqgörən dip-
lomatiyasının  təzahürünün izlərini
bizə göstərir. Digər tərəfdən isə
uzaqda boş bəyanatlar verən Avro-
pa ölkələrinin dalana dirəndiyi

məqamda Azərbaycanın enerji eh-
tiyatları üçün hansı “yazıq” gör-
kəm aldığını biz Liderin çıxışında
çox aydın şəkildə müşahidə etdik. 
    Əsas məsələlərdən biri də Nax-
çıvanla Azərbaycanın qərb rayon-
ları arasında əlaqənin qurulmasıdır.
Ermənistan tərəfi yolun öz ərazi-
sindən davam etdirilməsinə razı-
laşmadığı üçün İran tərəfi ilə razı-
lıq əsasında artıq maşınlar üçün
körpü, sonra qatarların Ermənis-
tandan yan keçməsi üçün və Araz
çayının cənub sahilində, təxminən,
50 kilometr dəmir yolu çəkilməsi
üçün körpü inşa edilir. Bu yol Nax-
çıvandan keçir və sonradan Türki-
yə dəmir yolu sisteminə qoşulur. 
    Ermənistan isə çox şeyi itirir,
özünü Azərbaycanla bütün digər
kommunikasiyaların açılmasından
məhrum edir. Cənab Prezidentin
bu kontekstdən fikirləri və mesaj-
ları kifayət qədər açıqdır: “Bizim
onların suverenliyi ilə bağlı hər
hansı şərtlərimiz yoxdur, lakin
Azərbaycanın əsas ərazisindən
Naxçıvana asan çıxış olmalıdır.
Baş nazir Paşinyana artıq söylə-
diyim kimi, bu, Azərbaycandan
Azərbaycana gediş olacaq və ona
görə hər hansı gömrük rüsumla-
rı, yoxlamalar, sərhəd yoxlanışı
olmalı deyil, çünki gediş əsas əra-
zidən Naxçıvana həyata keçirilir.
Azərbaycandan Azərbaycana yox-
lamalar, müdaxilə olmalı deyil və
bu bizim legitim hüququmuzdur”.
    Ermənistanla sülh sazişinin im-

zalanmasına da Prezident, hərza-
mankı kimi, kifayət qədər açıq
münasibət bildirir:  “Əgər Ermə-
nistan hesab edir ki, bizə sülh on-
lardan çox lazımdırsa, fikrimcə,
onlar yanılırlar. Biz sülhü onlar
istədiyi qədər istəyirik. Əgər onla-
ra bu lazımdırsa, onda bizə də la-
zımdır. Əgər onlara lazım deyilsə,
onda bizə də lazım deyil... Əgər
siz ərazi bütövlüyümüzü sual altı-
na çəkməkdə davam edəcəksiniz-
sə, onda biz də sizin ərazi bütöv-
lüyünüzü sual altına çəkəcəyik.
Mən ona dedim, inanın ki, bizim
ərazi bütövlüyünüzü tanımamaq
üçün daha çox hüququmuz, daha
çox tarixi hüquqlarımız var.
Buna görə bu davranışı sizə məs-
ləhət görmürəm”. 
    Və son olaraq... Müstəqillik ta-
rixində ilk dəfə olaraq Azərbaycan
Respublikasının Prezident Admi-
nistrasiyası və Ermənistan Res-
publikası Baş nazirinin Aparatı
birgə açıqlama yaydı. Azərbaycan
Respublikası və Ermənistan
Respublikası regionda
çoxdan gözlənilən sülhün
əldə olunması üçün tarixi
fürsətin yarandığı fikrini
bölüşərək iki ölkənin mü-
nasibətləri normallaşdır-
maq, suverenlik və ərazi
bütövlüyü prinsiplərinə hörmət
əsasında sülh sazişinə nail olmaq
niyyətini bir daha təsdiq edir. Hu-
manizm dəyərlərini rəhbər tutaraq
və xoşməramlı addım olaraq Azər-

baycan Respublikası 32 erməni
hərbçini, Ermənistan Respublikası
da, öz növbəsində, humanizm də-
yərlərini rəhbər tutaraq və xoşmə-
ramlı addım olaraq 2 azərbaycanlı
hərbçini azad etdi. Eyni zamanda
xoş niyyətin təzahürü olaraq Er-
mənistan Respublikası BMT-nin
İqlim Dəyişmələri üzrə Çərçivə
Konvensiyasına Tərəf Dövlətlərin
29-cu Konfransına (COP29) ev sa-
hibliyinə öz namizədliyini geri gö-
türərək, Azərbaycan Respublikası-
nın namizədliyini dəstəklədi. 
    Bütün bunlar bacarıqlı diplo-
matın, dahi strateqin, qüdrətli sər-
kərdənin diplomatiya, siyasət və
hərb meydanında qazandığı qələ-
bənin təzahürüdür. Qarşıda isə
ölkə başçısının rəhbərliyi ilə bütün
ərazisində suverenliyini bərpa et-
miş Azərbaycanı daha parlaq bir
gələcək gözləyir. Cənab Preziden-
tin öz sözləri ilə desək: “Düz 20 il
bundan əvvəl Azərbaycan xalqı
mənə böyük etimad göstərərək
prezident seçkilərində prezident
vəzifəsinə seçmişdir. O vaxt doğ-

ma xalqıma müraciət edərək
söz vermişdim ki, Azərbay-
can xalqının və Azərbay-
can dövlətinin milli ma-
raqlarını müdafiə edəcə-

yəm, Azərbaycanın ərazi bü-
tövlüyünü qoruya-
cağam. Konstitusi-

yaya və “Qurani-Kərim”ə əl ba-
saraq and içmişdim. Şadam ki,
son 20 il ərzində verdiyim bütün
vədlər, qarşıma qoyduğum bütün
vəzifələr icra edildi”. 

(əvvəli 1-ci səhifədə)
     Müzəffər sərkərdə ordumuzun
zəfərindən danışarkən separatçı və
revanşist qüvvələrin ərazilərimizə
hərbi baza toplamasının Ermənistanı
sülh yolundan uzaqlaşdırdığını və
antiterror əməliyyatının qaçılmaz ol-
duğunu nəzərə çatdırdı. Cənab Pre-
zident ordumuzun cəmi birgünlük
əməliyyatı ilə qələbəmizi əbədi zəfərə
daşımasını dilə gətirsə də, qələbənin
əsas hissəsinin onun diplomatik cəb-
hədə böyük strateq nümunəsi sərgi-
ləməsi və bunun qələbənin əsas
sirrini təşkil etdiyini bütün Azərbay-
can xalqı yaxşı bilir.
    Müraciətdə əzmli qələbəmizdən
sonra dünyadakı hər bir azərbay-
canlının fəxarət hissi ilə yaşadığını
vurğulayan Prezident cənab İlham
Əliyev öz vətəndaşlarına nə qədər
bağlı olduğunu, dövlətimizin milli
maraqlarını hansı qətiyyətlə müdafiə
etdiyini bir daha göstərdi. Öz xalqı
ilə vəhdətdə olan liderin qeyd etdiyi
“Ermənistana havadarlıq edən, on-
lara dəstək olan bir sıra Qərb ölkə -
lərinin ikili mövqeyinin iradəmizi
heç bir halda sarsıda bilməməsi,
haqq yolumuzdan döndərə bilmə-
məsi” fikri anti-Azərbaycan qüv-
vələrə və Qərbə böyük mesaj idi.
    Prezident cənab İlham Əliyev
müraciətdə Böyük Qayıdış – Qara-
bağ və Şərqi Zəngəzur mövzusuna
da toxunaraq həmvətənlərimizin öz
doğma torpaqlarına geri qayıtması
ilə müxtəlif yaşayış məskənlərində

artıq həyatın bərpa edildiyini də
nəzərə çatdırdı. Qarabağda qısa za-
manda yenidən qurulan kəndlər və
şəhərlər, ümumilikdə, buranın böyük
tikinti meydançasına çevrilməsi
Azərbaycanın iqtisadi inkişafının
maddi əsaslarının möhkəmliyinin
göstəricisidir. Prezidentin qeyd etdiyi
geniş bərpa işləri ilə bağlı göstəricilər
dövlətimizin sülhə, əmin-amanlığa
və inkişafa nə dərəcədə maraqlı ol-
duğunu bütün dünyaya bəyan etdi.
    Ölkəmizin artan beynəlxalq nü-
fuzuna toxunan dövlət başçısı bu il
COP29-un Bakıda keçirilməsi ilə
bağlı dünya ölkələri tərəfindən dəs-
təklənmiş qərarın beynəlxalq aləmdə
Azərbaycana olan dərin etimadın
və hörmətin sübutunu ortaya qoy-
duğunu da diqqətə çatdırdı. Bəli,
cənab Prezidentin dediyi kimi bu,
ölkəmizin qlobal problemlərin həl-
lində məsuliyyətli və etibarlı tərəfdaş
statusunu təsdiqləyir. Azərbaycan
mühüm qlobal konfransa ev sahibliyi
etməklə beynəlxalq nüfuzunu və
ekoloji gündəliyə sadiqliyini nü-
mayiş etdirir və bununla da dünya
səhnəsində fəal və nüfuzlu oyunçu
kimi rolunu gücləndirir.
    2023-cü ili daha da yaddaqalan
edən hadisələrdən biri isə Ulu Öndərin
doğum gününü məhz Şuşada ke-
çirdiyini qeyd edən Ali Baş Ko-
mandan Şuşanın mərkəzi meyda-
nında Azərbaycan xalqına müraciət
edərək öz ürək sözlərini bildirdiyini
və 15 oktyabrda Ağdərədə, Əsgə-

randa, Xocavənddə, Xocalıda, Xan-
kəndidə Dövlət Bayrağını qaldır-
masını Ulu Öndərin xatirəsinə ən
böyük hörmət əlaməti olduğunu
Azərbaycan xalqının nəzərinə çat-
dırdı. Bəli, 2023-cü ilin əvvəlindən
sonuna qədər həm ölkəmizdə, həm
də müxtəlif ölkələrdə bir çox təd-
birlər keçirildi. Amma bunların yad-
daqalanı cənab Prezidentin də dediyi
kimi azad olunmuş ərazilərdə qal-
dırılan bayrağımız, noyabrın 8-də
Xankəndinin mərkəzi meydanında
keçirilən Zəfər paradımız idi. Çünki
Ulu Öndər Heydər Əliyevin ən bö-
yük arzusu Şuşanı, Qarabağı və
Zəngəzuru azad görmək idi. Azər-
baycan xalqı Ali Baş Komandanın
rəhbərliyi ilə Ulu Öndərin arzusunu
çin etdi.
    Prezident cənab İlham Əliyev
xalqımıza müraciətini böyük ar-
zularla, diləklərlə yekunlaşdırdı,
həmrəyliyimizin əsas formulunun
Zəfər salnaməmiz olduğunu və
“dəmir yumruğ”u birlik rəmzimiz
kimi qeyd etdi. Xalqımızı əmin
etdi ki, “dəmir yumruq” hər zaman
yerində olacaq. Bəli, bizə baxan
bütün kəm gözlər bilməlidir ki,
“dəmir yumruq” yerindədir. Qoy
“dəmir yumruğ”unuz hər zaman
yerində olsun, cənab Prezident! Qoy
xalqımızın, dövlətimizin, ordumuzun
birliyi heç vaxt sarsılmasın!

fuad MİrzəYev
Babək Rayon İcra Hakimiyyətinin

əməkdaşı

Azərbaycansayağı tarix dərsi
yaxud 20 ilin yekun hesabatı

“Dəmir yumruq” hər zaman yerində olacaq

48 yanvar 2024-cü il

- Məmməd BABAYev



    Naxçıvan Muxtar Respublikası
Meliorasiya və Su Təsərrüfatı Açıq
Səhmdar Cəmiyyəti mövcud sahə-
də yaranan çətinliklərin aradan
qaldırılması, şəhid ailələrinin, mü-
haribə veteranları və qazilərin iç-
məli və suvarma su ehtiyacının tə-
min olunması üçün bütün öhdəlik-
lərini mütəmadi olaraq yerinə ye-
tirir. Ötən il ərzində Naxçıvan
Muxtar Respublikası Meliorasiya
və Su Təsərrüfatı Açıq Səhmdar
Cəmiyyəti və tabe idarələrinə da-
xil olan müraciətlər əsasında cə-
miyyətin əməkdaşları dərhal möv-
cud problemlər ilə maraqlanmış
və təxirəsalınmaz tədbirlərə başla-
mışlar.
    Belə ki, 2023-cü il ərzində Ba-
bək rayonunun Cəhri qəsəbəsində
və Culfa şəhərində yerləşən “Şə-

hidlər bulağı”nın, Babək rayonu-
nun Çeşməbasar kəndində şəhid
Ramil Əliyevin, Payız kəndində
şəhid İmaməddin Hümbətovun xa-
tirəsinə ucaldılan bulaq-abidələrin,
Şərur rayonunun Çomaxtur, Ələk-
li, Dizə kəndlərində olan şəhid bu-
laqlarının su təminatı yaxşılaşdırıl-
mış, Şahbuz rayonunun Keçili
kəndində şəhid Mərhəmət Həm-
zəyevin xatirəsinə tikilən bulaq-
abidə kompleksində cari təmir-
bərpa işləri aparılmış, Kəngərli ra-
yonunun Qarabağlar, Culfa rayo-
nunun Saltaq, Yaycı, Camaldın
kəndləri və Culfa şəhər qəbiristan-
lığında yerləşən şəhid məzarları-

nın ətraf yaşıllıqlarının suvarılma-
sı üçün lazım olan su ehtiyacı tə-
min edilmişdir.
    Həmçinin il ərzində Naxçıvan
Muxtar Respublikası Meliorasiya
və Su Təsərrüfatı Açıq Səhmdar
Cəmiyyəti və tabe idarələrinə da-
xil olan müraciətlər əsasında Kən-
gərli rayonunun Qıvraq qəsəbəsin-
də, Xok və Qarabağlar kəndlərin-
də, Sədərək rayonunun Sədərək
kəndində, Culfa rayonunun Ləkə-
tağ, Şərur rayonunun Xanlıqlar,
Püsyan, Babək rayonunun Şıx-
mahmud, Xəlilli, Çeşməbasar, Qa-
hab kəndlərində, Cəhri və Nehrəm
qəsəbələrində, Şahbuz rayonunun

Ayrınc kəndində şəhid və qazilərin
ailələrinin içməli su təminatı yax-
şılaşdırılmış, ehtiyac olan hissələr-
də cari təmir-bərpa, yenidənqurma
işləri aparılmışdır.
    Şəhid ailələri, müharibə vete-
ranları və qazilərin müraciətləri
əsasında onların əkin sahələrinin
suvarma su təminatı da diqqətdə
saxlanılıb. Şərur rayonunun Ço-
maxtur, Siyaqut, Ələkli, Çərçi -
boğan, Vərməziyar, Cəlilkənd
kəndlərində şəhid və qazi ailələri-
nə məxsus həyətyanı və pay tor-
paqlarının suvarma su təminatı
üçün arxlar lildən təmizlənib. Gö-
rülən işlər çərçivəsində müharibə

veteranları, qazilər və şəhid ailələ-
rinin müraciətləri əsasında onların
ailə üzvlərinin məşğulluğu təmin
olunub.
    Naxçıvan Muxtar Respublikası
Meliorasiya və Su Təsərrüfatı
Açıq Səhmdar Cəmiyyəti olaraq
torpaqlarımızın azadlığı uğrunda
canlarından keçən şəhidlərimizin,
sağlamlığını fəda edən qazilərimi-
zin və müharibə veteranlarının su
təsərrüfatı sahəsində olan bütün
müraciətləri hər zaman diqqətdə
saxlanılır, mövcud sahədə yarana
biləcək çətinliklərin aradan qaldı-
rılması üçün səylə çalışılır. 

Naxçıvan Muxtar Respublikası 
Meliorasiya və Su Təsərrüfatı 

Açıq Səhmdar Cəmiyyətinin 
mətbuat xidməti

Şəhid ailələrinin, müharibə veteranları və qazilərin 
su təminatı diqqətdə saxlanılır

58 yanvar 2024-cü il

Uğurlu siyasətin uğurlu varisi

vətəni və milləti qarşısında
misilsiz xidmətləri olan,

müstəqilliyimizin müəllifi və müa-
sir dövlətimizin memarı Ulu Öndər
Heydər Əliyevin xalq qarşısındakı
ən böyük xidmətlərindən biri də
Azərbaycanın gələcək taleyində
əvəzsiz rolu, milləti və dövləti qar-
şısında müstəsna xidmətləri olan
cənab İlham Əliyev kimi böyük
şəxsiyyət və müdrik bir lider yetiş-
dirməsi olmuşdur. Bu ondan irəli
gəlirdi ki, Vətənini canından çox
sevən uzaqgörən insanı Azərbayca-
nın təkcə özünün rəhbərlik etdiyi
dövr üçün deyil, ondan sonrakı ta-
leyi də düşündürürdü. Müasir Azər-
baycan dövlətinin memarı Ümum-
milli Lider Heydər Əliyev qurduğu
dövlətin taleyini tapşıracağı yeni
Liderin seçilməsində nümayiş et-
dirdiyi özünəməxsus müdrikliyin
miqyası illər keçdikcə daha aydın
göründü, seçimin uğuru  təkzib -
olunmaz şəkildə öz təsdiqini tapdı.
Onun 2003-cü ilin prezident seçki-
ləri ərəfəsində prezidentliyə nami-
zəd İlham Əliyev haqqında dediyi
“Mən İlham Əliyevə özüm qədər
inanır və onun gələcəyinə böyük
ümidlər bəsləyirəm. Əminəm ki,
mənim başa çatdıra bilmədiyim iş-
ləri o, başa çatdıracaqdır” sözləri
Ümummilli Liderin uzaqgörənliyi-
nin və seçiminin alternativsizliyinin
bariz nümunəsi sayıla bilər. 
    Görkəmli dövlət xadimi Heydər
Əliyevin layiqli davamçısı, cənab
İlham Əliyevin keçdiyi həyat yolu,
ictimai-siyasi proseslərdə fəal işti-
rakı, idarəetmədə qazandığı təcrü-
bə, intellektual səviyyəsi və müasir
dövrün siyasi xadimləri üçün xa-
rakterik olan bütün yüksək keyfiy -
yətləri mənimsəməsi 2003-cü il
oktyabrın 15-də Azərbaycanda ke-
çirilən prezident seçkilərində onun
şəksiz qələbəsini təmin etdi. Hələ
2003-cü ildə dövlət başçısı kimi
səlahiyyətlərinin icrasına başlayar-
kən “Mən hər bir azərbaycanlı-
nın Prezidenti olacağam”, – de-
yən cənab İlham Əliyev cəmiyyət-
də mütləq çoxluğun böyük rəğbət
və etimad göstərdiyi liderə çevril-
mişdir. 
    Azərbaycan dövləti, Azərbay-
can xalqı cənab İlham Əliyevin
rəhbərliyi altında gələcəyə, yüksə-
lişə və inkişafa doğru dahi şəxsiy-
yət Heydər Əliyevin əsasını qoy-
duğu yolla inamla irəliləyir və öl-
kəmiz hər bir vətəndaşımızın fəxr
edəcəyi, qürur duyacağı bir məka-
na çevrilib. 

İslahatların yeni dalğası

Prezident cənab İlham Əliyev
2018-ci il aprelin 18-də an-

diçmə mərasimində islahatların
yeni dalğasını anons etmiş, ölkənin
ictimai-siyasi və mədəni həyatının

hər bir sahəsini əhatə edən
çoxşaxəli islahatların yeni
mərhələsi başlanmışdır.
Dövlətimizin başçısı isla-
hatlar modelini yığcam

olaraq belə ifadə etmişdir: “Biz
məqsədyönlü, düşünülmüş ad-
dımlar atırıq ki, ölkəmizin inkişa-
fına yeni təkan verək, hələ də həll
olunmamış problemləri həll edək,
nöqsanları, xoşagəlməz halları,
çatışmayan məqamları aradan gö-
türək və bunu edirik”.
    2020-ci ildə Azərbaycan-Ermə-
nistan dövlət sərhədinin Tovuz ra-
yonu istiqamətində baş vermiş
hərbi təxribatla əlaqədar müstəqil-
lik tariximizdə ilk dəfə olaraq öl-
kədə fəaliyyət göstərən siyasi par-
tiyaların 43-ü, 2020-ci il sentyabrın
27-də Ermənistan silahlı qüvvələ-
rinin genişmiqyaslı təxribatı ilə
əlaqədar 52 siyasi partiyadan 50-si,
həmin il oktyabrın 10-da Fransa-
nın Qarabağ münaqişəsi ilə bağlı
tutduğu ədalətsiz mövqeyə dair 50
siyasi partiya, oktyabrın 12-də Er-

mənistanın yeni hərbi
təcavüzü, dinc sakin-
ləri, uşaqları, mülki
obyektləri, beynəl-
xalq nəqliyyat-kom-
munikasiya və tranzit
xətlərini hədəfə al-
ması haqqında 50 si-
yasi partiya sədri da-
xil olmaqla, 140 ta-
nınmış ziyalı, icti-
mai-siyasi fəal, etnik
azlıqların nümayən-
dələri  beynəlxalq və
regional təşkilatlara
birgə bəyanat və mü-
raciətlər ünvanlamış-
lar. Bəyanat və müra-
ciətlərdə siyasi parti-
yalar, vətəndaş cə-
miyyəti institutları
Müzəffər Ali Baş
Komandanın Vətəni-
mizin ərazi bütövlü-
yünün və vətəndaşla-
rın təhlükəsizliyinin
qorunması, Ermənis-
tanın ölkəmizə geniş-
miqyaslı terror təxri-
batlarının qarşısının
alınması məqsədilə
həyata keçirdiyi bü-
tün siyasi-hərbi təd-
birləri yekdilliklə
dəstəklədiklərini və
onun yanında olduq-
larını bildirmişdir.

     2020-ci il noyabrın 8-də Şuşanın
işğaldan azad olunması münasibəti-
lə 50 siyasi partiya Prezident, Mü-
zəffər Ali Baş Komandanı təbrik
edərək bu qələbənin illərlə yürüdül-
müş müdrik siyasətin, siyasi uzaq-
görənliyin, iqtisadi islahatların, xal-
qın iqtidara göstərdiyi yüksək eti-
madın, xalq-dövlət vəhdətinin ən
ali təcəssümü olduğunu bildirdi. 

Xalqa əbədi Zəfər bəxş edən 
Müzəffər Prezident

Xalqımız öz liderinin – Mü-
zəffər Ali Baş Komandan

İlham Əliyevin ətrafında sıx birlə-
şərək müasir Azərbaycan tarixinin
ən böyük uğurunu – bütün dünyaya
öz gücünü, mətinliyini, mübarizli-
yini nümayiş etdirdi. Azərbaycan
xalqı hansı səviyyədə uğurlu sər-
kərdəyə – Ali Baş Komandana sa-

hib olduğunu aşkar gördü. 44 gün
davam edən və işğal altındakı əra-
zilərimizin azad olunması ilə nəti-
cələnən Vətən müharibəsi tarixi-
mizin ən parlaq səhifəsinə, Azər-
baycan xalqının iftixar və qürur
mənbəyinə çevrildi. Prezident cə-
nab İlham Əliyev yalnız hərb
meydanında təkcə müzəffər sər-
kərdə kimi deyil, həm də diploma-
tik cəbhədə böyük strateq nümunə-
si ortaya qoydu, informasiya müha-
ribəsində Azərbaycanın haqq səsi
oldu, cəsarətlə bütün təzyiqlərə sinə
gərdi, öz xalqı ilə vəhdətdə olan li-
der kimi mübarizlik rəmzinə çevril-
di. Cənab Prezidentin dediyi kimi:
“Biz heç kimin torpağına göz dik-
məmişik, heç kimin torpağında,
Ermənistan ərazisində Azərbaycan
hərbi birləşmələrinin heç bir hədə-
fi, heç bir məqsədi yoxdur. Ancaq
biz öz torpağımızda özümüzü mü-
dafiə edəcəyik və torpaqlarımızı iş-
ğaldan azad edəcəyik”. 
    Zamanın gedişini haqqın-ədalə-
tin bərpası istiqamətində dəyişən
müdrik lider və yenilməz sərkərdə
İlham Əliyev dühasının Azərbay-
cana qazandırdığı möhtəşəm qələ-
bə xalqa ən dəyərli ərməğan oldu.
    44 günlük Vətən müharibəsin-
də əldə olunan tarixi Zəfərin məhz
2023-cü ildə tamamlanması rəmzi
məna daşıyır. Xankəndi Zəfəri
“Heydər Əliyev İli”nə ən böyük
töhfə oldu. Vətən müharibəsində
əldə olunan tarixi Zəfərdən üç il
sonra Azərbaycan xalqının
Ümummilli Lideri Heydər Əliyevin
100 illik yubileyində Azərbaycan
Respublikasının Prezidenti, Ali
Baş Komandan cənab İlham
Əliyevin rəhbərliyi ilə Xankəndi-
də separatçı rejimin iflasa uğradıl-
ması, Azərbaycanın hər bir qarış
torpağı üzərində suveren hüququ-
nun tam bərpa edilməsi kimi tarixi
missiya uğurla yerinə yetirildi. 

Qələbəmizdən doğan 
tarixi reallıq

Azərbaycan bu gün tarixinin
ən qüdrətli dövrünü yaşa-

yır. Dünya artıq Azərbaycanı re-
gionun lideri, qlobal layihələr hə-
yata keçirən, islahatlar aparan,
əməkdaşlığa və Avropanın enerji
təhlükəsizliyinə əhəmiyyətli töhfə-
lər verən etibarlı tərəfdaş kimi qə-
bul edir. Son 20 ildə cənab İlham
Əliyevin yürütdüyü müstəqil siya-
sətlə Azərbaycan xarici əlaqələrini,
siyasi-iqtisadi, hərbi, humanitar və
digər sahələrdə müttəfiqlərini,
əməkdaşlıq etdiyi ölkə və beynəl-
xalq təşkilatları özü seçir. Təbii sər-
vətlərinin sahibi kimi enerji sahə-
sində əməkdaşlıq əlaqələrini dövlət
maraqları və qarşılıqlı faydalılıq

prinsipləri əsasında reallaşdırır.
     Azərbaycanın mühüm geosiyasi
uğurlarından biri dünya birliyində
güclü mövqeyə malik olması, bey-
nəlxalq aləmdə söz sahibinə çevril-
məsidir. Prezident cənab İlham
Əliyevin həyata keçirdiyi siyasi
kurs respublikamızı inkişaf yoluna
çıxarmaqla yanaşı, regional və bey-
nəlxalq miqyasda nüfuzunu daha
da artırıb. Azərbaycan dünyanın sa-
yılıb-seçilən, hörmət olunan, eti-
mad göstərilən dövlətinə çevrilib. 
    Ölkə Prezidenti cənab İlham
Əliyevin ən mötəbər tədbirlərə də-
vət alması, yüksək tribunalardan
çıxışı, ən yüksək səviyyədə qarşı-
lanması ölkəmizin artan nüfuzu-
nun bariz nümunəsidir. Nəticədə,
Avropa ölkələri Azərbaycanla
əməkdaşlığa böyük dəyər verir,
Prezident cənab İlham Əliyevi
Avropa üçün ən önəmli  LİDER
hesab edirlər.

Milyonların sevgisini qazanan
LİDER

Son 20 ilin uğurları, tarixə
yazdığı möhtəşəm qələbələ-

ri deməyə əsas verir ki, dövlətimi-
zin başçısı qarşıya qoyduğu və bə-
yan etdiyi strateji hədəflərə nail ol-
maq üçün istər ölkə daxilində, is-
tərsə də beynəlxalq səviyyədə dü-
şünülmüş və məqsədyönlü siyasət
həyata keçirərək Azərbaycanın
timsalında “Güclü dövlət“ konsep-
siyasını reallaşdırmağa nail olmuş-
dur. Prezident cənab İlham Əliyev
qurucu, Azərbaycan xalqının bü-
tün istək və arzularını həyata keçi-
rən, öz siyasətində dövlətin və xal-
qın maraqlarını ən ali məqsəd kimi
qarşıya qoyan və bütün qüvvəsini
bu vəzifələrin reallaşmasına səfər-
bər edən, milyonların sevgisini qa-
zanan alternativsiz LİDERdir.

Qalib xalqın Qalib Prezidenti

    44 günlük Vətən müharibəsi və
2023-cü ilin antiterror tədbirləri
nəticəsində ərazi bütövlüyümüzün
və suverenliyimizin bərpası həm
regionda, həm də ölkəmizdə yeni
reallıqlar yaradıb. Prezident, Mü-
zəffər Ali Baş Komandan cənab
İlham Əliyev xalqa verdiyi sözə
tam əməl etdi. Azərbaycan Res-
publikasının Prezidenti cənab İlham
Əliyevin Sərəncamı ilə növbədən-
kənar Prezident seçkilərinin
2024-cü il fevralın 7-nə təyin
olunması ərazi bütövlüyümüzün
və suverenliyimizin təsbitidir. Bu
seçki həm də Zəfər seçkisidir. Bu
seçki Prezident, Müzəffər Ali Baş
Komandan cənab İlham Əliyevin
özünəinamının, xalqın siyasi dəs-
təyinə əminliyinin ən bariz göstə-
ricisidir. Ölkəmizin gələcəyini bu
siyasi kursun ətrafında sıx birləş-
məkdə görən xalqımız yeni seçki-
lərdə ölkə rəhbərinin yanında ola-
caq, xarici və daxili siyasətini dəs-
təkləyəcəkdir. 

Arzu ABDULLAYev
Naxçıvan Dövlət Universitetinin

prorektoru, 
tarix üzrə fəlsəfə doktoru, dosent



əzəli və əbədi Azərbaycan
torpağı kimi Naxçıvana

həm muxtariyyət statusu verilənə
qədər, həm də ondan sonrakı
dövrlərdə bu qədim yurd yeri dün-
yanın maraq dairəsində olub. Bu-
raya diş qıcırdanlar, Naxçıvana
torpaq iddiaları ilə yanaşanlar
Naxçıvandan, necə deyərlər, əli
ətəyindən uzaq vəziyyətə düşüb-
lər. Naxçıvanlılar qədim diyarın
hər qarışını mərdliklə qoruyub,
ata-baba əmanətini saxlayıblar.
Quruluşlar dəyişib, ancaq Naxçı-
van bütün quruluşlarda öz tarixi
köklərinə sadiq qalaraq Naxçıva-
nın “nəqşi-cahan”, “dünyanın bə-
zəyi” olduğunu sübut edib.
Görkəm li dövlət xadimi Heydər
Əliyev deyirdi: “Naxçıvan Azər-
baycanın Dədə Qorqud mərkəzlə-
rindən biridir və “Kitabi-Dədə
Qorqud”un çox izlərinin Naxçı-
vanda olması Naxçıvanın Azərbay-
canın nə qədər qədim və zəngin di-
yarı olduğunu bir daha göstərir”. 

Qoçaq və mərd insanların
Vətəni olan yurd yerimiz

torpaq qeyrətini, torpaq namusunu
hər şeydən üstün tutub. Ulu Öndər
deyirdi ki, Naxçıvan 3500 il tarixi
olan Azərbaycan torpağıdır. Bu ta-
rix çox zəngin hadisələrlə dolu-
dur. Bunların hamısı Azərbaycan
üçün Naxçıvanın nə qədər qiymət-
li olduğunu həmişə göstərib, gös-
tərir və gələcəkdə də göstərəcək-
dir... Azərbaycan Respublikasının
tərkib hissəsi olan Naxçıvan Mux-
tar Respublikasının coğrafi vəziy-
yəti bu diyarda ölkəmizin torpaq-
larının, sərhədlərinin qorunması
üçün xüsusi əhəmiyyət kəsb edir.
Naxçıvanlılar Ümummilli Liderin
bu tövsiyəsinə həmişə sadiqlik
göstəriblər. Azərbaycanın müstə-
qilliyi yolunda yenə də Naxçıva-
nın dayandığından məmnunluğu-
nu bildirən görkəmli dövlət xadi-
minin müəyyənləşdirdiyi qurucu-
luq siyasətinə böyük sədaqət və
ehtiramı bu gün hər bir sahədə
görmək olar.

Şöhrəti özündən çox böyük
olan Naxçıvanı 2021-ci il

may ayının 10-da buraya növbəti

səfərə gələn cənab İlham Əliyev
belə xarakterizə edirdi: “Təəssü-
ratlarım çox müsbətdir. Hər za-
man Naxçıvanda olanda, burada
inkişafı görəndə çox sevinirəm.

Bu mənim Naxçıvana 15-ci səfə-
rimdir və hər səfər çərçivəsində
bir çox obyektlərin açılışında işti-
rak edirəm. Naxçıvan sürətlə in-
kişaf edir”. Belə sürətli inkişafın
bəhrəsidir ki, bu gün muxtar res-
publikanın rayon mərkəzləri, ən
ucqar dağ, sərhəd yaşayış məntə-
qələri qəsəbə timsallıdır və bütün
bunlar sosial-iqtisadi inkişafdan
soraq verir. Ona görə də dünən
Naxçıvanın qonağı olanlar bu gün
buradan yüksək təəssüratlarla ay-
rılırlar. Hər addımda bir yenilik
görmək, hər gün bir təzəliklə rast-
laşmaq isə naxçıvanlılar üçün adi
hala çevrilib. Naxçıvan yenidən
qurulduqca daha da gözəlləşir.
Xaricdən buraya gələn və yurdu-
muzun inkişafı barədə bir qədər
məlumatlı olan turistin sözlərini
həmişə xatırlayıram: Bu yeniliklər
gündəlik olaraq sizin gözləriniz
qarşısında baş verdiyi üçün sizə
adi görünür. O da qeyd olunmalı-
dır ki, bu işlərin blokada şəraitin-
də yaşayan bir məmləkətdə real-
laşması asan məsələ deyil. Bunla-
rın təməlində isə doğma yurda
sevgi və məhəbbət, insan amilinə,
yurd amilinə diqqət dayanır. Belə-
cə, yurd sevgisindən qaynaqlana-
raq keçilən və seçilən yol Naxçı-
vanı sürətlə inkişafa qovuşdurub.

İctimai-siyasi sabitliyin son
dərəcə yüksək səviyyədə tə-

min olunması naxçıvanlıların daxili
zənginliyindən irəli gəlir. Demok -
ratiya dərk olunmuş qanundur prin-
sipinə əməl etmək hər bir sakinin
vəzifəsidir. Bu gün Naxçıvana səfər
etmək istəyən turistin buranın zən-
gin və əsrarəngiz təbiəti, tarixi və
mədəni abidələri, görkəmli yerləri
ilə bərabər, həm də insanlarının sə-

mimiyyəti, qonaqpərvərliyi, qanun-
qaydaların aliliyinə hörmət etdiklə-
ri barədə də məlumatı var. Odur ki,
bu qonaqlı-qaralı diyarın qapıları
həmişə onların üzünə açıqdır. Se-
vindirici hal həm də ondadır ki, bu-
radakı ictimai-siyasi sabitlik bir sıra
beynəlxalq idman yarışlarının,
elmi-praktik konfransların keçiril-
məsinə, Naxçıvana dünyanın bir
sıra ölkələrindən idmançıların, si-
yasət xadimlərinin, şeir-sənət
adamlarının gəlməsinə, başqa ölkə-
lərlə ticarət əlaqələrinin qurulması-
na, möhtəşəm layihələrin reallaşdı-

rılmasına imkan verib. Xidməti və-
zifəmizlə əlaqədar olaraq buraya
gələn qonaqlarla görüşlərimizdə
onların dedikləri qəlbimizdə qürur
hissləri doğurur. Naxçıvanda keçi-
rilən bir beynəlxalq konfransa
Amerika Birləşmiş Ştatlarından
gəlmiş və qəzetimiz üçün müsahibə
götürdüyüm Hillari Qopnik və Su-
sanna Fişmanın dediklərini olduğu
kimi oxucularımıza da təqdim edi-
rəm: “Buraya gəlməmişdən Naxçı-
van haqqında bir qədər məlumatı-
mız vardı. Bu məlumatlar onun ta-
rixi ilə bağlı idi. Naxçıvanla qısa
tanışlıq zamanı gördük ki, bu məm-
ləkət həm də intellektual insanların
məskunlaşdığı bir məkandır. Hərə
öz üzərinə düşən vəzifəni çox də-
qiqliklə yerinə yetirir. Naxçıvanlıla-
ra göstəriş vermək lazım deyil. Bu
sabit həyat tərzi də ondan gəlir”.

coğrafi mövqeyi baxımın-
dan bu gün öz anasından

cismən ayrı düşmüş Naxçıvana
dahi rəhbər müqəddəs bir yer kimi
baxırdı. Naxçıvanlıların ona bö-
yük hörmət, qayğı, məhəbbət gös-
tərmələrini, ən ağır anlarda Onun
dayağı olaraq arxasında durmala-
rını Ümummilli Liderimiz həmişə
yüksək dəyərləndirərək deyirdi:
“Naxçıvanda doğulmağım, ərsə-
yə gəlməyim, təhsil almağım mə-
nim üçün əzizdir. Azərbaycana
rəhbərlik etdiyim zaman Naxçı-
vanda quruculuq işlərinin görül-
məsindəki fəaliyyətim də mənim
üçün əzizdir. Ancaq mənim üçün
bunların hamısından əziz 1990-cı
ildən 1993-cü ilə qədər burada
sizinlə bir yerdə yaşamağım, iş-
ləməyim olubdur”. Bir qədər son-
ra isə Ulu Öndər deyəcəkdi:
“Fəxr edirəm ki, Azərbaycanın

hər yerində olduğu kimi mən bu-
rada da öz əsərlərimi görürəm.
Mənim əsərlərim şeir deyil, ro-
man deyil, elmi kitab deyil, musi-
qi əsəri deyildir. Mənim əsərlərim
xalqım üçün qurduğum, yaratdı-
ğım binalar, saraylar, yaşayış ev-
ləri, universitet, məktəb binaları,
yollar, körpülərdir, su hövzələri,
su kəmərləridir”. Bu gün Naxçı-
vanda vaxtilə təməli atılmış
qurucu luq konsepsiyası Ulu Öndərin
siyasi varisi, ölkə Prezidenti cə-
nab İlham Əliyevin qayğısı ilə bö-
yük sürətlə davam etdirilir. Elə

uğurla yola saldığımız “Heydər
Əliyev İli”ndə Naxçıvanda quru-
culuq tədbirlərinin müxtəlif istiqa-
mətlərdə müvəffəqiyyətlə həyata
keçirilməsi həm Ulu Öndər yolu-
na sədaqətin ifadəsi, həm də Nax-
çıvanı daha da gözəlləşdirməyə
aparan yol kimi tarixə yazıldı.
Bunu da vurğulamağa ehtiyac du-
yuram ki, Naxçıvanda belə tədbir-
lər yaşayış məntəqələri arasında
fərq qoyulmadan reallaşdırılır –
paytaxt şəhərindən tutmuş ucqar
dağ kəndlərinədək. Bu da insanla-
rın məskunlaşmasına, münbit tor-
paq sahələrimizdən səmərəli isti-
fadəyə, əhalinin məşğulluğunu tə-
min etməyə, ölkə iqtisadiyyatını
gücləndirməyə böyük töhfədir.

Azərbaycan Respublikası-
nın Prezidenti cənab İlham

Əliyevin Naxçıvana qayğısı bir
qəzet yazısının mövzusu deyil; bu
barədə ətraflı danışmaq da çox çə-
tindir. Bu reallığın təməlində isə
məhz ölkə başçısının öz qənaəti
durur: “Naxçıvan bizim əziz diya-
rımızdır, Heydər Əliyevin Vətəni-
dir. Hər bir azərbaycanlı üçün
əziz, doğma diyardır və Naxçıva-
nın inkişafı, çiçəklənməsi artıq
reallıqdır. Bu reallığı biz özümüz
yaratmışıq. Bu gün Ulu Öndərin
xatirəsinə göstərilən ən böyük
diqqət məhz özünü, bax bu inki-

şafda təcəssüm etdirir”. 

Harada yaşamasından asılı
olmayaraq, Vətəndən, ana

torpaqdan şirin şey olmadığını de-
yən Ulu Öndər doğma, canı-varlı-
ğı qədər sevdiyi Azərbaycanı özü-
nə qibləgah sayırdı. Və bu qiblə-
gahın özəyində Naxçıvanın da-
yandığını da tez-tez bəyan edirdi.
Moskvada tutduğu vəzifəsindən
istefa verəndən sonra Ona qarşı
olan təzyiqlərə, təhdidlərə məta-
nətlə dözən dahi şəxsiyyət Azər-
baycana – Naxçıvana qayıtdıqdan
sonra burada böyük təntənə ya-
şandı: “...Mən Naxçıvana gələn-
də Naxçıvan ayağa qalxdı, Nax-
çıvan məni qucaqladı, bağrına
basdı. Son illərdə çəkdiyim bütün
əzab-əziyyəti unutdum... Görü-
nür, mənim Naxçıvana gəlməyim
taleyin işi imiş”. Üç il Naxçıvan-
da yaşamasını, naxçıvanlılarla iş-
ləməsini həyatının ən parlaq, ən
şərəfli dövrü hesab edən Ümum-
milli Lider o illərə qayıdaraq bu
qədim yurd yerinin 1991-1993-cü
illərdəki Naxçıvandan fərqli, gö-
zəl bir məmləkət olmasından qü-
rurla danışaraq deyirdi ki, naxçı-
vanlılar bu haqqı qazanıblar. On-
lar buna özlərinin dəyanəti, dö-
zümlülüyü, qüdrəti, cəsarəti və
mənəvi saflıqları ilə nail olublar.
Ulu Öndər arzu və istəklərini də
dilə gətirərək deyirdi ki, istəyirəm
naxçıvanlı gənclər Naxçıvanı in-
kişaf etdirsinlər, daha da yüksəlt-
sinlər, Naxçıvandan kənarda yaşa-
yan naxçıvanlılar da naxçıvanlı
adını şərəflə daşısınlar.

Arzuya çatmaq insanın şəxsi
istəyinə yetişməsidirsə,

buna yalnız o insan və ətrafındakı-
lar, ancaq ümummilli maraq daşı-
yırsa, buna artıq bütün xalq sevi-
nir. Bu gün hər bir naxçıvanlı bilir
ki, onun yaşadığı yurd yeri Ulu
Öndərin arzuladığı bir məkandır
və bununla həm də qürur duyur ki,
bu gün Naxçıvanda böyük qurucu-
luq potensialı var və bu potensial-
dan səmərəli istifadə etməklə yeni
Naxçıvan qurulub; Naxçıvan müs-
təqil Azərbaycan dövlətinin bir
hissəsi kimi gözəlliyə qovuşub. 

Ulu Öndər Heydər əLİYеv: “Mən istəyirəm ki, mənim arzum, istəklərim,
Azərbaycan dövləti haqqında, müstəqil Azərbaycanın gələcəyi haqqında və Azər-
baycanın ayrılmaz hissəsi olan Naxçıvan haqqında planlarım, arzularım yerinə
yetirilsin”.

Azərbaycan respublikasının Prezidenti İlham əLİYеv:
“Naxçıvan diyarı Azərbaycanın çoxəsrlik zəngin keçmişində layiqli yer tut-
muş, ictimai-siyasi və elmi-mədəni həyatında özünəməxsus rol oynamışdır.
Naxçıvan şəhəri Azərbaycan Atabəyləri – Eldəgizlər dövlətinin paytaxtı
olmuş, İslam sivilizasiyasının mühüm elm, mədəniyyət və sənətkarlıq mər-
kəzlərindən biri kimi geniş şöhrət tapmışdır. Bünövrəsi Əcəmi Naxçıvani
tərəfindən qoyulmuş memarlıq məktəbinin günümüzədək gəlib çatan ya-
digarları indi də Naxçıvanın görünüşünə xüsusi rəng qatır. Naxçıvan əsr-
lərboyu yetirdiyi görkəmli şəxsiyyətləri ilə Azərbaycan dövlətçiliyinin,
mədəniyyətinin və elminin tərəqqisinə töhfələr vermişdir”.

(əvvəli 1-ci səhifədə)
 Bu da belə deməyə əsas verir ki, gələcəyimiz daha parlaq və işıqlı
olacaq. Bu əminliyi yaradan isə ölkə başçısı cənab İlham Əliyevin
2023-cü il 5 iyun tarixli “Naxçıvan Muxtar Respublikasının sosi-
al-iqtisadi inkişafına dair 2023-2027-ci illər üçün Dövlət Proqra-
mı”nın təsdiq edilməsi haqqında Sərəncamıdır. Adıçəkilən dövlət
sənədi Naxçıvana hərtərəfli dövlət qayğısı olmaqla muxtar res-
publikanın tarixində yeni mərhələnin başlanğıcını qoyub. Bir qə-
dər geri qayıdaq.

Naxçıvanda milli ruhun, milli şüurun daşıyıcısı olan Azərbay-
cançılıq ideologiyası həmişə sədaqətlə yaşadılıb. Bu sadiqlik

naxçıvanlılara həyatın bütün sahələrində uğurlar gətirib. Çətinliklərə
sinə gərərək qurub-yaradıblar. Dünəni yaşatmaqla bugün-

kü Naxçıvana sahib olublar. Bugünkü Naxçıvan isə Ulu
Öndərin arzuladığı Naxçıvandır. Ölkə Prezidenti cənab
İlham Əliyev tərəfindən 2023-cü il 30 dekabr tarixdə im-
zalanmış “Naxçıvan Muxtar Respublikasının 100 illik

yubileyinin qeyd edilməsi haqqında” Sərəncam isə Naxçı-
vana daha böyük uğurlar vəd edir.- Muxtar MəMMəDOv 



     Basid mənim birinci övladımdır.
Kiçik yaşlarından çox dürüst, səbirli,
dözümlü bir uşaq olub. Yəqin ki, bi-
lirsiniz, o zamanlar kəndlərdə yaşayış
olduqca çətin idi. Qadınlar çox əziyyət
çəkirdilər. Bu barədə çox danışmaq
istəmirəm. Ancaq onu deyim ki,
Basid də mənimlə birgə bu əziyyətə
qatlaşırdı. Bəzən çöldə görəcəyim
işi başa çatdırdıqdan sonra evə qayı-
danda sevinirdim ki, ev işlərinin hər
birini görüb. Ailəsini düşünən övlad
idi Basid. Ona elçi getmək istədim.
Heç yadımdan çıxmır. Cavabı bu
oldu: “Qardaşım əsgərlikdən gəlmə-
dən olmaz!” Özündən əvvəl ancaq
bizi – ailəsini düşünürdü.
     Son gedişi heç yadımdan çıxmır.
Hər dəfə onun üçün yemək hazırlayıb

qoyardım ki, işə aparsın. Bu dəfə ye-
məyini götürmədi. Qapıya doğru
getdi. Ağlından nəsə keçirdi. Bir anlıq
dayandı. Geri qayıtdı. Mənə doğru
gəldi. Məni bərk-bərk qucaqladı. Bağ-

rına basdı. Heç vaxt onu belə görmə-
mişdim. İlk dəfə idi ki, o məni elə
bərk qucaqlayırdı. Üstümə ağırlıq
çökmüşdü. Amma Basid dedi ki, ana,
haraya getsəm də, qayıdıb gələcəyəm.
Basid qayıtdı. Qəhrəman kimi qayıtdı. 
    Döyüş müddətində bir dəfə da-
nışdıq. Deməli, döyüşdə yaralanıb.
Səsindən nəsə olduğunu hiss edirdim.
Amma mənə heç nə demədi. O,
şəhid olan günü yatmışdım. Yuxudan
oyandıqda gözlərimin önündə anidən
bir bayraq, bir də tabut canlandı.
İçim titrədi. O an Basidə və onunla
birlikdə ön cəbhədə vuruşan igid
oğullarımıza dua elədim.
    Həmin gün Basidin şəhid xəbəri
gəldi. Elə bir qanım damarlarımda
dondu. Canımdan can getdi. Amma
o canın yerində Azərbaycan ayaq
üstə dayandı. Qarabağ qayıtdı. Qa-
yıdıb Vətən oldu. Biz Basidlə qürur
duyuruq. Uşaqlıqdan zəhmətkeş olan
Basid necə ki anasının əziyyətinə
qatlaşdısa, eləcə də Vətənin yükünü
çiyinlərinə götürdü. 

    “Şərq qapısı” qəzeti bu adla
yeni layihəyə start verib.
Belə ki, qəzetimizin nömrə-
lərində bir şəhid anasının
övladı haqqında xatirələri
yer alacaq. 44 cümləyə sı-
ğışdırılacaq hər bir xatirə-
nin şəhidlərimizə böyük sevgi və ehtiram kimi oxucularımız tərəfin-
dən də maraqla qarşılanacağına əminliyimizi bildirir, şəhidlərimizin
ruhu qarşısında baş əyir, belə igid oğullar böyütmüş analarımıza
minnətdarlığımızı ifadə edirik. Aşağıda Kəngərli rayonunun Xok
kəndindən olan şəhidimiz Basid Rüstəmovun anası Firəngiz Rüstə-
movanın övladı haqqında xatirəsi yer alıb.

     Salam olsun sizə, Vətənimin
qəhrəman oğulları! Üçrəngli bayra-
ğı al qanlarıyla azad Vətən səması-
na çəkən cənnət cavanları, elimin,
xalqımın əbədiyaşarları... Bilirsi-
nizmi, artıq hər səhəri Zəfərə açılan
üç ili geridə qoymuşuq. Qarabağsız
keçən illərin həsrətini az da olsa,
ovutmuşuq. Qarabağlı olmasa da,
bu yurdun eşqini anasının laylasın-
da öyrənən şəhid qəhrəmanları –
sizi hər gün, hər dəqiqə yad etmi-
şik. Yad etdikcə də qulaqlarımızda
cingildəyən “Qarabağ Azərbaycan-
dır!” həqiqətinin məğribdən, məşri-
qəcən əks-səda verməsinin şahidi
olmuşuq. Ruhumuzla, mənəviyya-
tımızla duymuşuq bu ali həqiqəti.
Azad Şuşa qalasından, Kəlbəcər
yaylaqlarından, Laçın oylaqların-
dan göz izlədikcə görünən uzaqlara
– Qarabağa tamaşa etmişik. Bu ta-
maşada, əslində, al-əlvan təbiət
mənzərələrindən daha çox, uşaqlığı
90-cı illərə təsadüf edən oğulları-
mızın, qızlarımızın yurdsuz, yuva-
sız və ən çətini atasız, anasız keçir-
diyi illəri görmüşük. O illərdə yaşa-
nan acıların, itkilərin həsrətini qəl-
bimizdən atmaq istəmişik. 
    Xatırlamışıq ki, bir zamanlar
bu diyarda böyüyən qarabağlı
bacı-qardaşlarımzın, analarının
oxşamalarında, nazlamalarında
söylədiyi o balaca, ovuclarının içi
qədər olan “quş ürəkləri” bir qor-
xu ilə çırpınırdı. Qorxurdular...

Bəlkə, onlar da “Qanlı bənövşə”
əsərində olduğu kimi, erməni cəl-
ladlarının gülləsinə tuş gələn,
ovuclarına sıxdığı bir dəstə qanlı
bənövşə ilə, bütövlükdə, Azərbay-
can xalqının azadlıq yanğısını tə-
rənnüm edən balaca Zərifin ölü-
mü ilə eyni acı taleyi yaşayacaqdı.
Yox, bu belə ola bilməzdi. Çünki
onlar Vətənini azad görməyincə
qılıncını qınına qoymayan əcdad-
larımızın əhdinə sadiq qalan, üç-
rəngli bayrağı öz qanlarıyla asi-
mana çəkməyincə şəhadət şərbəti-
ni içməyən bir xalqın – Azərbay-
can xalqının varisləri idi. Bəli,
cəmi 44 günə azadlıq dastanı ya-
zan xalqın davamçıları idilər…
     Artıq Qarabağla qeyd etdiyimiz
üçüncü ili də geridə qoyuruq. Bu
səadəti bizə bəxş edən, şəhid qəhrə-
manların sayəsində doğma qarabağ-
lılar, elə yurd-yuvaları Qarabağda
həmrəylik gününü böyük coşqu ilə

qeyd edirlər və bundan sonra da
eləcə. Hər gülüşdə, təbrikdə şəhid
qəhrəmanlarımızın adlarını anacaq-
lar. İllər, beləcə ötəcək. Bu yurdda
böyüyən oğul-qızlara qəhrəman ol-
sunlar deyib, Mübariz, Polad, Xu-
dayar adları verəcəklər. Şəhidlik vü-
salına qovuşub əbədiyaşar olan cən-
nət cavanlarımız, beləcə, adlarını
daşıyan Vətən övladlarının timsa-
lında yaşayacaqlar. 
    Xalq yazıçısı Mövlud Süley-
manlının “Köç” romanının paralel
xəttində bir elatdan danışılır. O elat
at belindən düşmür, at belində öm-
rünü köçdə yaşayır. Onlar deyirlər
ki, biz atdan düşən kimi öləcəyik.
Onlar ancaq Günəşi təqib edirlər
və daim yaz fəslində yaşayırlar. Bu
dünyada bahar qədər möhtəşəmlik
varsa, “o gözəlliyin bir tikəsi də
yerə düşməli deyil”, baharı son
damlasına qədər qənaətlə yaşamaq
lazımdı, onun bir gününü də boşa

vermək olmaz. Çünki insanın bu
dünyada yalnız bir dəfə yaşamaq
haqqı var, iki dəfə, üç dəfə yox.
Bahar ideyasını əlində bayraq edən
elat at belində yaşamağı öyrənir,
ömrünün böyük bir hissəsini Gü-
nəşi izləməklə keçirir...
    Səbəbini bilmirəm, ancaq hər
dəfə bu əsəri oxuyanda, haqqında
danışanda, yaxud da Vətən möv-
zusunda nə isə qələmə alanda qey-
ri-ixtiyari igidlərimizin 44 günlük
Vətən müharibəsində əldə etdiklə-
ri şanlı qələbəni xatırlayıram. Bəl-
kə də, həmin elatın haqqında da-
nışdığı o Günəş igidlərimizin min
illər boyu oduna yanıb-alovlandığı

azadlıq eşqidir. Bəlkə də, at belin-
də ömrünü Günəşi təqib etməyə
həsr edən elat, öz oğlunu, qızını
Vətən yolunda qurban edən xalqı-
mızın əsərdəki təcəssümüdür... 
    Bəli, o Günəş azadlıqdır, müstə-
qillikdir. Azadlıq Günəşinin ardın-
ca dayanmadan gedən, onu təqib
edən, əgər ardınca getməsə, öləcə-
yinə, məhv olacağına inananlar isə
xalqımızdır, bu xalqın igidləri, Qa-
rabağsız bir ömrün heç olacağına
inanan, bu yolda canından keçən
şəhid qəhrəmanlarımızdır... Həm-
rəyliyiniz daim olsun, cənnət ca-
vanları. Sizi sevirəm…

- Məcid rəŞADəTOĞLU

    “Torpaq, əgər uğrunda ölən
varsa, Vətəndir!” Biz bu müqəd-
dəs kəlmənin mahiyyətini 44 gün-
lük şanlı Vətən müharibəsində ön
cəbhədə vuruşan, torpaqlarımızın
azadlığı uğrunda qəhrəmancasına
şəhid olan qeyrətli Vətən oğulları-
nın timsalında bir daha dərk etdik.
II Qarabağ müharibəsində qazanı-
lan ən şərəfli və qürurverici Zəfə-
rimizi şəhidlərimizə borcluyuq.
Onların həyatı, ömür yolu
gələcək nəsillər üçün
böyük məktəbdir. Həyat
yolu örnək olan qəhrə-
manlarımızdan biri də
şəhidlik adlı ali zirvəni
fəth edən, dövlət başçı-
sının müvafiq sərəncam-
ları ilə ölümündən sonra
“Vətən uğrunda”, “Şuşa-
nın azad olunmasına görə”, “Xo-
cavəndin azad olunmasına görə”
medalları və 3-cü dərəcəli “Vətə-
nə xidmətə görə” ordeni ilə təltif
edilən Azərbaycan Silahlı Qüvvə-
lərinin giziri Ümid Bahadur oğlu
Novruzludur.
    1992-ci il iyunun 7-də Babək
rayonunun Babək qəsəbəsində
anadan olan igidimiz ilk təhsilini
1 nömrəli tam orta məktəbdə al-
mış, 2009-cu ildə məzun olmuşdu.
2010-2012-ci illərdə Azərbaycan
Silahlı Qüvvələrinin sıralarında
müddətli həqiqi hərbi xidmət keç-
miş, 2018-ci ildə Xüsusi Təyinatlı
Qüvvələrdə hərbi xidmətə başla-
mışdı. Xidmət etdiyi müddət ər-
zində komandirlərinin verdiyi tap-
şırıqları nöqsansız yerinə yetirdi-
yinə və hərbi intizam nümayiş et-
dirdiyinə görə təltif olunmuşdu. 
    2020-ci il sentyabrın 27-də
başlayan Vətən müharibəsi digər
qəhrəman oğullarımız kimi, Ümi-
din də qəlbindəki Qarabağ həsrə-
tinin sona çatacağı ümidlərini
alovlandırmışdı. Elə bu ümidlə də
o, canından əziz bildiyi Vətəninin
dar günündə onun imdadına çatdı.
İkinci Qarabağ müharibəsində
Xocavəndin və Şuşanın azadlığı
uğrunda gedən döyüşlərdə son
damla qanınadək savaşdı. O, Şu-
şanın alınmasında döyüş yoldaşla-
rı ilə birgə qəhrəmanlıq, şücaət
nümayiş etdirdi, noyabrın 5-də şə-

hadətə qovuşdu. Şəhidimiz Naxçı-
van Muxtar Respublikasında izdi-
hamla qarşılandı, doğulduğu ata
ocağına gətirilərək ehtiramla Ba-
bək şəhər qəbiristanlığında torpa-
ğa tapşırıldı. Şəhidimiz iki övladı-
nı – Bahadur və Nilayı Vətənə
əmanət qoyub. 
    Şəhidimizin həyat yoldaşı Gü-
lay xanımla söhbətimiz zamanı
dedi ki, Ümid yaxşı ailə başçısı,

yaxşı oğul və ata idi: – Ümid haq-
qında saatlarla, günlərlə, aylarla
danışsam, kəlmələr yetməz. On-
suz çətindir. Tək təsəllimiz odur
ki, torpağımız azaddır, bayrağımız
yüksəklərdədir. Müharibəyə get-
məmişdən bir gün əvvəl Ümid
uşaqları şəhərə apardı, gəzdirdi,
gözəl bir gün yaşadıq. Bu onunla
birgə keçirəcəyimiz son gün imiş.
Ümid oktyabrın 24-ü müharibəyə
gedəcəyini dedi. Narahatlıq keçir-
dim, dedim ki, biz sənsiz nə edə-
rik? Mənə sözü o oldu ki, narahat
olma, dağ kimi gedib, dağ kimi
qayıdacağam, mənə heç nə olma-
yacaq. Şuşada bayrağı özüm san-
cacağam, tarix yazacağam. Həqi-
qətən də, dediyi kimi etdi. Tarix
yazdı. Adını qızıl hərflərlə tarixə
yazdı. 
     Gülay xanım qeyd etdi ki, döv-
lətin onlara göstərdiyi qayğı danıl-
mazdır: – Bu üç il ərzində biz bu
qayğını, sevgini görmüşük. Bir
adamın qapımızdan girib bizi, şə-
hid uşaqlarını yad etməsi böyük tə-
səllidir, bizim üçün dünyadır.
2021-ci ildə Silahlı Qüvvələr Gü-
nündə bizə ev təqdim olundu. Döv-
lətimizə hər şey üçün minnətdarıq. 
    Çox qürurluyuq ki, xalqımızın
Ümid kimi qəhrəman, mübariz,
vətənpərvər, qeyrətli oğulları var-
dır. Ruhun şad olsun, Vətənin igid
oğlu! 

- Güntac ŞAHMəMMəDLİ 

(02.06.1996 – 09.11.2020)

“Haraya getsəm də, qayıdıb gələcəyəm...”

Əfsanəyə 
dönən ömürlər



    2023-cü il ölkəmiz, eləcə də
onun Naxçıvan Muxtar Respubli-
kası üçün uğurlu və yaddaqalan
keçdi. 2020-ci ildə 44 gün ərzində
əldə edilən böyük Zəfər, eləcə də
ötən il 24 saatdan da az müddətdə
həyata keçirilən antiterror tədbir-
ləri nəticəsində Azərbaycan öz
ərazi bütövlüyünü, suverenliyini
tam təmin etdi. 
    Prezident cənab İlham Əliyevin
2022-ci il 22 dekabr tarixli Fərma-
nı ilə Naxçıvan Muxtar Respubli-
kasında Azərbaycan Respublikası
Prezidentinin səlahiyyətli nüma-

yəndəliyinin yaradılması muxtar
respublikada effektiv idarəçiliyin
təmin edilməsi, vətəndaşla dövlət
orqanları arasında dialoqun müasir
tələblər səviyyəsində və qanun
çərçivəsində qurulması, iqtisadi,
sosial, mədəni və digər məsələlə-
rin operativ və səmərəli həllində
mühüm əhəmiyyət kəsb edir. Ötən
il hamımız muxtar respublikanın
inkişafında yeni mərhələnin şahidi
olduq. Ölkə başçısının müvafiq
Sərəncamı ilə Azərbaycan Res-
publikasında 2023-cü ilin “Heydər
Əliyev İli” elan edilməsi, xalqımı-
zın Ümummilli Lideri Heydər
Əliyevin və görkəmli oftalmoloq
Zərifə xanım Əliyevanın anadan
olmasının 100 illiyi, eləcə də Pre-
zident cənab İlham
Əliyevin 2023-cü il
5 iyun tarixli Sərəncamı
ilə təsdiqlənmiş “Naxçı-
van Muxtar Respublikası-
nın sosial-iqtisadi inkişa-
fına dair 2023-2027-ci il-
lər üçün Dövlət Proqra-
mı”ndan irəli gələn vəzi-
fələrlə bağlı mühüm görüş
və tədbirlər keçirildi.
Naxçıvan Muxtar Res-
publikasında Azərbaycan
Respublikası Prezidentinin səla-
hiyyətli nümayəndəsinin muxtar
respublikanın Kəngərli, Şərur, Or-
dubad, Culfa, Babək, Sədərək,
Şahbuz rayonlarına səfərləri sakin-
lərin müraciətlərinin dinlənilməsi,
problemlərinin qısa müddətdə aid
dövlət qurumları ilə birlikdə həlli-
nə çalışılması insan amilinin uca
tutulması, bütün sahələrdə vətən-
daş məmnunluğunun, şəffaflığın
və hesabatlılığın təmin edilməsin-
də vacib addımlardan idi.
    Ötən il muxtar respublikada bir
çox sahələrdə quruculuq-bərpa iş-
ləri aparılıb, bir sıra təhsil, sahib-
karlıq müəssisələri istifadəyə veri-
lib. Bunlara Ordubad rayonunun
Xanağa kəndində məktəb, yol,
kənd və xidmət mərkəzlərini, ra-
yonun Azadkənd tam orta məktə-
bini, Şahbuz rayonunun Keçili
kəndindəki “Çınqıllı” su istehsalı
müəssisəsini,  Naxçıvan regional
“ASAN xidmət” mərkəzi, Naxçı-
van şəhərində STEAM Təlim-Təd-
ris Mərkəzini, “Ləzzət Qida Səna-
ye” MMC-nin tərkibində yeni ka-
ğız məhsulları istehsalı sahəsini,
“Cahan Holdinq”ə məxsus ENNA
şirkətinin Naxçıvanda yerləşən
enerji və sərinləşdirici içkilər za-
vodunu, Şərur şəhərində yeni “Ya-
şıl bazar” ticarət kompleksini,

Naxçıvan şəhərində yeni “Ümid”
yaşayış kompleksini misal göstər-
mək olar. 
    Ötən il həm də Naxçıvan Mux-
tar Respublikası üçün bir çox mü-
hüm səfərlər, görüşlər ili oldu.
Azərbaycan Respublikası Baş na-
zirinin müavini Şahin Mustafa -
yevin rəhbərlik etdiyi nümayəndə
heyətinin, Azərbaycan Respubli-
kası İxracın və İnvestisiyaların
Təşviqi Agentliyinin (AZPRO-
MO) nümayəndə heyətinin,
Ümumdünya Səhiyyə Təşkilatının
Azərbaycandakı nümayəndə heyə-

tinin, Xarici İşlər Nazirliyinin
Kadrlar və Təşkilat-Nəzarət idarə-
lərinin rəisləri və ADA Universite-
tinin məsul əməkdaşlarından iba-
rət heyətin və bir sıra nazir və na-
zir müavinlərinin Naxçıvana səfər-
ləri olub. 
     2023-cü il həm də muxtar res-
publikada Ümummilli Lider Heydər
Əliyevin anadan olmasının 100 illi-
yi ilə bağlı bir çox elmi-praktiki,
beynəlxalq konfranslar, forumların
keçirilməsi ilə yadda qaldı. Belə
əhəmiyyətli tədbirlər sırasında
“Heydər Əliyev və milli dövlətçilik
məsələləri” mövzusunda respublika
elmi konfransı, “Naxçıvan – Yaşıl
Enerji Zonası” Beynəlxalq Kon-
fransı, “Müasir dövrdə ədalət müha-

kiməsi: Yeni çağırışlar, yeni
imkanlar” mövzusunda elmi-
praktiki konfrans, “Naxçı-
vandan başlayan yol” mövzu-
sunda konfrans, “Bir millət
iki dövlət” forumu, “Dövlət
müəssisə və şirkətlərinin
fəaliy yətində maliyyə hesabatlılığı
və şəffaflığın gücləndirilməsi”,
“Heydər Əliyevin kənd təsərrüfatı-
nın inkişafında rolu” və Azərbaycan
Respublikasının Fövqəladə Hallar
Nazirliyi tərəfindən keçirilən tədbir-
lər, “İbtidai sinif müəllimlərinin
Naxçıvan forumu” və digərlərində
Ümummilli Liderimiz Heydər
Əliyevin milli dövlətçilik, xalqımız
qarşısındakı, eləcə də elm, təhsil,
məhkəmə sistemi və digər sahələrin
inkişafındakı misilsiz xidmətlərinə
yenidən müraciət edilib. 
     “Heydər Əliyev İli” çərçivəsində
diyarımızda təşkil olunan “Naxçı-
van – Bəşəriyyətin Beşiyi” VI Bey-
nəlxalq Rəsm Festivalı, “Diaspor
Gənclərinin IV Yay Düşərgəsi”,
“Qərbi Azərbaycana qayıdış” adlı
festival və “Qərbi Azərbaycana qa-
yıdışa gedən yol” adlı konqres nəti-
cəsində muxtar respublikaya xarici
ölkələrdən tanınmış mədəniyyət, in-
cəsənət, təhsil nümayəndələri, gənc -
lər səfər etdilər ki, bu, qədim diya-
rın tanıdılmasında əhəmiyyətli idi.

Həmçinin görkəmli
oftalmoloq-alim, akademik Zərifə
xanım Əliyevanın anadan olmasının
100 illiyi ilə əlaqədar “Elmdə qa-
dınlar” adlı konfransın, Prezident
cənab İlham Əliyevin ölkəyə rəh-
bərliyinin 20 illiyi ilə bağlı “Güclü

lider: Müzəffər Ali Baş
Komandan”, “Zəfərə ge-
dən 20 il” mövzularında
tədbirlərin təşkili akade-
mik Zərifə xanım
Əliyeva nın zəngin fəa-
liyyətini yenidən öyrən-
mək, Müzəffər Ali Baş
Komandan cənab İlham
Əliyevin xalqımız və

dövlətimiz qarşısındakı tarixi xid-
mətlərinə yenidən nəzər salmaq ba-
xımından vacib tədbirlər idi. 
    Ötən il muxtar respublikada
kənd təsərrüfatının inkişafı sahə-
sində də mühüm tədbirlər həyata
keçirildi. Bakıda keçirilən 16-cı
Azərbaycan Beynəlxalq Kənd Tə-
sərrüfatı və 28-ci Azərbaycan Bey-
nəlxalq Qida Sənayesi sərgilərində
Naxçıvandan Kənd Təsərrüfatı və
İqtisadiyyat nazirliklərinin əmək-
daşları, sahibkarlar və ailə təsərrü-
fatçıları iştirak etdi, sərgilərdə ilk
dəfə yaradılan Naxçıvan Muxtar
Respublikasının pavilyonunda
“Orqanik Naxçıvan” brendi təqdim
olundu. Naxçıvan şəhərində keçiri-
lən “Aqrofestival” orqanik məhsul-
ların təbliği, xarici bazara ixracının
təşkil edilməsi, kənd təsərrüfatı is-
tehsalı vasitələrinin təmina-
tının artırılmasına mühüm
töhfə idi. Naxçıvan Muxtar Res-
publikasında Azərbaycan Respub-
likası Prezidentinin səlahiyyətli nü-
mayəndəsi Fuad Nəcəflinin

BMT-nin Ərzaq və
Kənd Təsərrüfatı Təşkilatının
(FAO) Azərbaycandakı Tərəfdaşlıq
və Əlaqələndirmə Ofisinin rəhbəri
Muhammad Nasar Hayatın rəhbər-
lik etdiyi nümayəndə heyəti ilə gö-
rüşü də orqanik kənd təsərrüfatı
məhsullarının yetişdirilməsində, bu
sahənin inkişaf etdirilməsində
FAO-nun texniki dəstəyinin həyata
keçirilməsi baxımından mühüm
əhəmiyyət kəsb etdi. 
    2023-cü il həm də sentyabrın
25-də Azərbaycan Respublikasının
Prezidenti cənab İlham Əliyevin
və Türkiyə Respublikasının Prezi-
denti Rəcəb Tayyib Ərdoğanın
Naxçıvanda görüşü ilə yaddaqalan
oldu. Hər iki dövlət başçısının işti-
rakı ilə Naxçıvanda İğdır-Naxçı-
van qaz kəmərinin təməlinin qo-
yulması Naxçıvanın qaz təchizatı-
nın şaxələndirilməsinə imkan ve-
rəcək. Bir sıra sahələrdə Azərbay-
can-Türkiyə sənədlərinin, “Azər-
baycan Respublikası ilə Türkiyə
Respublikası arasında Qars-Naxçı-
van dəmir yolu layihəsinə dair
Niyyət Protokolu”nun imzalanma-
sı, Azərbaycan Respublikasının
Prezidenti cənab İlham Əliyev və
Türkiyə Respublikasının Preziden-
ti Rəcəb Tayyib Ərdoğanın mət-
buata çıxışları müxtəlif sahələrdə
Azərbaycan-Türkiyə əməkdaşlıq
əlaqələrinin növbəti mərhələsinin
müəyyənləşdirilməsində əhəmiy-
yətli idi. Dövlətimizin başçısı mət-
buata çıxışında dedi: “Bizim müş-
tərək maraqlarımız ondan ibarət-
dir ki, bölgədə sülh olsun, əmin-
amanlıq olsun, müharibələr ol-

masın, ölkələrin ərazi bütövlüyü
təmin edilsin. Azərbaycana gös-
tərdiyiniz dəstək həm İkinci Qa-
rabağ müharibəsi zamanı, həm
ondan əvvəl, həm də ondan sonra
məhz bu məqsədə çatmaq üçün
önəmli amildir”. Həmin gün Azər-
baycan Respublikasının Prezidenti
cənab İlham Əliyev və Türkiyə
Respublikasının Prezidenti Rəcəb
Tayyib Ərdoğan ordu quruculuğu
sahəsində mühüm komponentlər-
dən olan Naxçıvan Bərpa-istehsa-
lat hərbi kompleksinin açılışında
da iştirak etdilər. 
    Ölkə başçısının şəhid ailələrinə,
qazilərə göstərdiyi xüsusi diqqət və
qayğı muxtar respublikada davam
etdirilir. Naxçıvan Muxtar Respub-
likasında Azərbaycan Respublikası
Prezidentinin səlahiyyətli nüma-
yəndəsinin şəhid ailələri və qazi-
lərlə görüşü, onların müraciətləri-
nin dinlənilməsi, həmçinin şəhid,
qazi övladları, sağlamlıq imkanları
məhdud, valideyn himayəsindən
məhrum olmuş, təkvalideynli uşaq-
lar, eləcə də fəal kursant və şagird-
lərlə görüş, şəhid övladları ilə bay-
ram görüşü, Naxçıvanda yeni yara-
dılan “Naxçıvan Şəhid Ailələri” və
“Naxçıvan Qaziləri” İctimai birlik-
lərinin nümayəndələri ilə görüşün
təşkili, şəhid ailəsi və qazilərin
mənzillə, avtomobillərlə təmin
edilməsi torpaqlarımızın azadlığı
uğrunda canını fəda edərək şəhid-
lik zirvəsinə yüksəlmiş oğullarımı-
zın ailələrinə, müharibədə xüsusi
fədakarlıq göstərərək yaralanmış
qazilərimizə verilən dəyərin bariz
nümunələridir. Həmçinin muxtar
respublikada 1-ci və 2-ci Qarabağ
müharibəsi şəhidlərinin xatirəsinə
ucaldılmış bulaq-abidələr, eləcə də
Zəfər Günündə Babək rayonunda
istifadəyə verilən şəhidlər abidə-
memorial kompleksi şəhidlərimi-
zin xatirəsinə dərin ehtiramın daha
bir ifadəsi, bu sahəyə dövlət qayğı-
sının bariz nümunəsidir. 

88 yanvar 2024-cü il

2024-cü il Naxçıvan Muxtar Respublikasının 100 illiyi
ilə əlamətdardır. Ölkə başçısı cənab İlham Əliyevin

“Naxçıvan Muxtar Respublikasının 100 illik yubileyinin
qeyd edilməsi haqqında” 2023-cü il 30 dekabr tarixli

Sərəncamı çoxəsrlik zəngin keçmişə malik, elm, mədəniy-
yət beşiyi Naxçıvanın bu gününü daha dərindən öyrənmək,

gələcəyi ilə bağlı tədqiqatlar aparmaq baxımın-
dan mühümdür. Bu il də müvafiq Dövlət Proqra-

mında nəzərdə tutulan məsələlərin həlli muxtar respublikanın sosial-
iqtisadi inkişafına öz mühüm töhfəsini verəcək, gələcəkdə Zəngəzur

dəhlizinin açılması ilə Naxçıvan Azərbaycanın bütün dünya üçün ma-
raqlı bölgələrindən birinə çevriləcək.

- Güntac ŞAHMəMMəDLİ 

    Qərbi Azərbaycanımızın layiqli yetirmə-
lərindən biri olan görkəmli elm və dövlət
xadimi Əziz Əliyev keşməkeşli, çətin və
əzablı bir həyat yolu keçmişdir. Əziz Əliyev
də müəyyən mənada, Ulu Öndər Heydər
Əliyevin ömür yoluna bənzər bir tale yaşa-
mış, bütün  ağrılı-acılı günləri öz xalqı ilə
birgə olmuş, sevincini də, kədərini də
onunla bölüşdürmüş, ona sədaqətlə xidmət
etmişdir. 
    O, 1897-ci il yanvarın 1-də İrəvan qu-
berniyasının Hamamlı kəndində anadan ol-
muş, ailəsi 1905-ci ildə İrəvan şəhərinə
köçmüşdür. Əziz Əliyev erkən yaşlarından
elmə, təhsilə olan hədsiz həvəsi ilə öz ya-
şıdlarından fərqlənirdi. Bu həvəsi nəzərə
alaraq valideynləri onu dövrün ən mütərəq-
qi təhsil ocaqlarından sayılan rus-tatar
məktəbinə, sonra isə gimnaziyaya qoyurlar. 
    1917-ci ildə gimnaziyanı qızıl medalla
bitirən Əziz Əliyev təhsilini davam etdir-
mək  üçün tanınmış milyonçu, mesenat
Hacı Zeynalabdin Tağıyevə məktubla mü-
raciət etmiş və ondan 300 manat məblə-
ğində yardım almışdır. Bu vəsaitin hesabı-
na o həmin il Peterburqa getmiş və müsa-
biqədən keçərək Rusiyanın ən mötəbər
təhsil müəssisələrindən biri hesab olunan
Hərbi Tibb Akademiyasına daxil olmuş-
dur. 1918-ci ildə atası vəfat etmişdir. İrə-
vana gələn Əziz Əliyev burada dəhşətli
hadisələrin şahidi olur. Ermənilər azərbay-
canlı əhaliyə qarşı genişmiqyaslı soyqırı-
mı siyasətini həyata keçirməyə başlamış-
dılar. 
    Belə bir şəraitdə daşnakların qırğınından
xilas olmaq üçün o, ailəsini İrəvan şəhərin-
dən Naxçıvanın Şərur rayonuna, bir müddət
sonra isə indiki Kəngərli rayonunun Şah-
taxtı kəndinə köçürür. Qırğından salamat
çıxan Şahtaxtı kəndinin sakinləri ilə birlik-
də Əziz Əliyevin ailəsi də Cənubi Azərbay-
canın Ərəblər kəndinə (indi Poldəşt rayonu
adlanır) pənah gətirir. Burada ailə tamamilə
müflisləşib var-yoxunu itirir, acı qaçqınlıq
taleyini yaşamalı olur. 
    Baş verən bütün bu faciəli hadisələr
Əziz Əliyevi Peterburqa qayıtmaq və təhsi-
lini davam etdirmək imkanından məhrum
edir. Elə həmin il Əziz Əliyevin anası,
dərdlərə, möhnətlərə dözə bilməyən bəy
qızı  Zəhra xanım 36-37 yaşında Ərəblər
kəndində vəfat edir. 1921-ci ildə yenidən
Şahtaxtı kəndinə qayıdan Əziz Əliyev
1923-cü ilin may ayınadək orada tibb işçisi,
həkim köməkçisi kimi çalışmışdır. 1923-cü

ildə Bakıya oxumağa göndərilən
Əziz Əliyevin həyatında yeni
mərhələ başlayır. 
    1927-ci ildə Azər-
baycan Dövlət Uni-
versitetinin Tibb
fakültəsini bitirən
Əziz Əliyev öz
qabiliyyəti, işgü-
zarlığı ilə diqqəti
cəlb edərək irəli
çəkilir və 1929-cu
ildə Azərbaycan
Klinik İnstitutu-
nun direktoru tə-
yin olunur. 1939-cu
ildə Əziz Əliyev xalq
səhiyyə komissarı vəzi-
fəsinə təyin olunmuş,
1941-ci il martın 5-də isə
Azərbaycan KP MK-nın üçüncü
katibi seçilmişdir. Bu vəzifədə də Ə.Əliyev
ümumittifaq miqyasında faşizmə qarşı
müharibə şəraitində özünü bacarıqlı, təc-
rübəli, işgüzar bir partiya işçisi kimi tanıt-
mışdı. Sovet qoşunları İrana daxil olanda
xalqla ünsiyyət qurmağı bacaran, əhali
arasında böyük nüfuz qazanmış, səviyyə-
li, səriştəli, zəngin təcrübəsi olan siyasət
adamına ehtiyac duyulurdu. O dövrdə Cə-
nubdakı soydaşlarımızın özünüdərkində,
milli şüurunun oyanışında polkovnik
Ə.Əliyevin siyasi rəhbər  kimi xüsusi xid-
mətləri olmuşdur. Onun təşəbbüsü,  səylə-
ri ilə Təbrizdə dünyəvi məktəb, xəstəxana
açılır, “Gülüstan” parkında teatr, musiqi
dərnəkləri təşkil olunur, Azərbaycan film-
ləri nümayiş etdirilir. 
    Bu dövrdə sovet hökumətinin yuxarı
dairələrində etibarlı dayaqlara malik olan
erməni daşnak ünsürləri İran, Türkiyə və
Sovet İttifaqı arasında yaranmış böhranlı
vəziyyətdən istifadə etmək istəyirdi. Onlar
Qarsdan Təbrizədək olan torpaqları Sovet
Ermənistanına qatıb “böyük Ermənistan”
dövləti yaratmaq xülyasını gerçəkləşdir-
məyi qarşılarına məqsəd qoymuşdular.
“Onların ilkin planlarına görə, sovet qo-
şunlarının yerləşdiyi İran ərazisi Ermənis-
tanın təsir dairəsinə keçməli və Təbriz Er-
mənistanın idarəetmə orqanlarına tabe
edilməli idi. Əziz Əliyev gündəlik fəaliy-
yətində öz əsas vəzifələrinin icrası ilə ya-

naşı, müxtəlifsəpkili mürəkkəb problemlə-
ri həll etməyə məcbur idi. O dövrün keş-
məkeşli, mürəkkəb siyasi hadisələrini,
İranda böyük dövlətlərin mövqelərinin
qarşıdurmasını məşhur ingilis yazıçısı

Ceyms Oldric özü-
nün “Diplomat”
romanında dol-
ğun əks etdirmiş-
dir.

Müharibənin
ən qanlı-qadalı
günlərində al-
man faşistləri

Qafqaza çatmış
və Bakıya can atır-

dılar. Neft Bakısına
yol Dağıstandan ke-

çirdi. Alman komandan-
lığı Mahaçqalanı Xəzər də-

nizində baş hərbi dəniz bazası-
na çevirmək istəyirdi. Dağıstan sərt

cəbhəyanı şəraitdə yaşayırdı. Belə bir şə-
raitdə Əziz Əliyevi İrandan sonra daha
çətin və daha ağır bir iş gözləyirdi. Belə
ki, Müdafiə Şurasının xüsusi qərarı əsa-
sında sovet ittifaqı rəhbərləri Dağıstan
hökumətini gücləndirmək məqsədilə Əziz
Əliyevi İran cəbhəsindən Dağıstan cəbhə-
sinə göndərir. Məhz bu qərar əsasında o,
1942-ci il sentyabr ayının 18-də Dağıstan
Vilayət Partiya Komitəsinə birinci katib
seçilir və Mahaçqala Müdafiə Komitəsinə
sədr təyin edilir.
    Əziz Əliyev 1946-cı ildə Dağıstan
MSSR-dən SSRİ Ali Sovetinin deputatı
seçilmiş, 1948-ci ilin sonlarınadək Da-
ğıstan MSSR Vilayət Partiya Komitəsi-
nin birinci katibi vəzifəsində çalışaraq
özünü müdrik dövlət xadimi kimi göstər-
mişdir. 
    1949-1950-ci illərdə Əziz Əliyev
Moskvada Sov.İKP Mərkəzi Komitəsində
işləyirdi. O, 1950-ci ildə Bakıya dəvət
olunur və Azərbaycan SSR Nazirlər Sove-
ti sədrinin müavini vəzifəsinə təyin edilir.
Ancaq az keçmir ki, 1951-ci il iyun ayı-
nın 12-də Azərbaycan KP MK bürosunun
Qərarı ilə Əziz Əliyevə şiddətli töhmət
verilir, Nazirlər Soveti sədrinin müavini
vəzifəsindən azad edilir. Azərbaycan KP
MK-nın birinci katibi M.Bağırov ona öz
rəqibi kimi baxır, gözümçıxdıya salırdı.
Hər dövrdə olduğu kimi, bu dəfə də Əziz

Əliyevi haqsızlıqlar ruhdan salmır. 1953-cü
ilin mart ayında Stalinin ölümündən sonra
Azərbaycanın rəhbərliyi də dəyişildi.
1959-cu ildən Azərbaycan Həkimləri Tək-
milləşdirmə İnstitutunun rektoru vəzifə-

sində işləməyə başlayan Əziz Əliyev öm-
rünün axırına qədər öz fəaliyyətini bu elm
ocağı ilə bağlayır. Bu gün institut Əziz
Əliyevin adını şərəflə daşıyır. Əziz Əliyev
1962-ci il iyul ayının 27-də dünyasını də-
yişir. Əziz Əliyevin mənalı həyatı və fəa-
liyyəti bu gün də xalqına xidmət edir.
Onun dövlət quruculuğu, xalqlar arasında
dostluq əlaqələrinin möhkəmləndirilməsi,
elmin təşkili, səhiyyənin inkişafı və başqa
sahələrdəki çoxcəhətli fəaliyyəti, göstər-
diyi xidmətlər tariximizi zənginləşdirən,
gələcək nəsillərə örnək ola bilən, mayası
xalqa sədaqət, cəmiyyətə xidmət, insanla-
ra diqqət və qayğı ruhunda yoğrulmuş
qiymətli bir həyat salnaməsidir. 
    Azərbaycan dövlət müstəqilliyini qazan-
dıqdan sonra ölkə rəhbərliyi görkəmli elm
və dövlət xadimi Əziz Əliyevin nəsillərə
nümunə olan ömür yolunu yüksək qiymət-
ləndirmiş, Ulu Öndər bu müdrik insanın
anadan olmasının 100 illiyinin qeyd olun-
ması haqqında 6 sentyabr 1996-cı il tarixdə
Sərəncam imzalamış, 1997-ci il 27 aprel ta-
rixdə Mahaçqala şəhərində Azərbaycan nü-
mayəndə heyətinin də iştirakı ilə dövlət sə-
viyyəsində Ə.Əliyevin 100 illiyinə həsr
olunmuş təntənəli mərasim keçirilmişdir.
Yubiley gecəsinin açılışında Ümummilli
Lider  səmimi və yaddaqalan nitq söylə-
mişdir. 
    Görkəmli elm və dövlət xadimi Əziz
Əliyevin xalqımız və dövlətimiz qarşısın-
da xidmətləri Ulu Öndərin layiqli davam-
çısı ölkə Prezidenti cənab İlham Əliyev tə-
rəfindən həmişə yüksək qiymətləndiril-
mişdir. Belə ki, dövlət başçısının müvafiq
sərəncamları ilə Əziz Əliyevin anadan ol-
masının 110  və 120 illik yubiley tədbirləri
keçirilmiş, bu böyük elm xadiminin nəsil-
lərə nümunə olan elmi irsi, dövlətçilik
fəaliy yəti dərindən öyrənilmiş və təbliğ
olunmuşdur.
    Son dərəcə çətin, eyni zamanda  şərəfli
bir ömür yaşayan, keşməkeşli yollardan ke-
çib zirvələrə yüksələn  Əziz Əliyev Azər-
baycan dövlətçiliyində, Azərbaycan səhiy-
yəsində, tibb aləmində  əbədiyaşarlıq qa-
zanmış şəxsiyyətdir. Onun parlaq ömür
yolu gənclərimizə örnək, gələcəyimizə ma-
yakdır.

əbülfəz QULİYev
AMEA-nın müxbir üzvü

Ürəklərdə yaşayan qayğıkeş həkim, görkəmli ictimai-siyasi xadim:

    Bəhruz Kəngərli xalqımızın təs-
viri sənət tarixində öz vətənpərvər,
realist duyğularını bo-

yalarla tarix salnaməsi halına çevirən
əvəzsiz sənətkarlarımızdandır. Onun
yaradıcılığında mühüm yerlərdən
birini tutan “Qaçqınlar” adlı silsilə
əsərləri tarixi keçmişimizə işıq salan
reallıqların təbliği baxımından əhə-

miyyətlidir. XX əsrin əvvəllərində
erməni təcavüzünün çirkin izlərini
ifşaedici cavabla, məharətlə boya-
karlığa həkk etməsi bu gün də canlı
sənət əsərləri kimi hər birimizin
diqqətini çəkir. Xalqımız sovetləş-
mənin və onun ideologiyasının tə-
sirinə məruz qalsa da, hər zaman
tarixi köklərinə və ənənələrinə sadiq
olmuşdur. Mövcud ideologiya hə-
min dövrdə İrəvanda törədilən “er-
məni-müsəlman davası”nın heç bir
rəssamın yaradıcılığına

sirayət etməsinə im-
kan vermirdi. Bu o ideologiya idi
ki, tariximizi, mədəniyyətimizi,
ümumilikdə, milli kökümüzü bizə
təhrif etməyə, unutdurmağa çalışırdı.
Bəhruz Kəngərli isə o sənətkarlar-
dan idi ki, bütün bu prosesləri heç
kimdən və heç nədən qorxmayaraq

yaradıcılığında əks etdirməyi ba-
carırdı. Buna görə də böyük sənətkar
xalqımız üçün misilsiz bir miras
qoyub getmişdir. 
    Rəssamın doğulub boya-başa
çatdığı Naxçıvan şəhərindəki adını
daşıyan Bəhruz Kəngərli Muzeyinə
hər dəfə üz tutduqda sanki tablo-
lardan baxan həmin miskin görü-
nüşlü, çılpaq ayaqlı insanlarla canlı
ünsiyyətdə olursan. Ötən əsrin əv-
vəllərində rəssamın fırçası

ilə rəssamlıq sənətimizin
əbədi mirasına çevrilən həmin o
“Qaçqınlar” silsilə portretləri, bu
gün bədii-təsvir vasitəsi kimi soy-
daşlarımıza qaçqınlıq həyatı yaşa-
danlara ən ifşaedici cavabdır. Rəssam
1918-1921-ci illərdə qədim yurd
yerimiz olan Qərbi Azərbaycandan
qovularaq Naxçıvana pənah gətirmiş
qaçqın soydaşlarımızın düşdüyü və-

ziyyəti ürəkağrısı ilə yaddaşımıza
həkk etməyə çalışmışdır. Vətənpər-
vərlik hissləri ilə çəkilən bu port-

retləri rəssama nə sifariş

verən, nə də
ondan pul müqabilində alan ol-
muşdu. Lakin uzaqgörən gənc rəs-
sam Canfəda, Avşar və digər kənd -
lərdən olan qaçqınların zahiri gö-
rünüşünü mükəmməl təsvir etməklə
bizə böyük bir miras qoyub get-
mişdir. Otuza qədər əsəri özündə
ehtiva edən “Qaçqınlar” silsiləsi
Azərbaycan Milli İncəsənət Muze-

yində və rəssamın Naxçıvandakı
muzeyində qorunur. Rəssam eyni
taleyi yaşayan qaçqınların üz ciz-
gilərindəki özünəməxsus dramatik
xüsusiyyətləri məharətlə işləmişdir.
Mənbələrdə də qeyd olunur ki, özü-
nün maddi çətinliklərinin olmasına
baxmayaraq, Bəhruz qaçqın uşaqları
evinə gətirər və ya emalatxanasına
aparıb qarınlarını doyuzdurar, sonra
isə portretlərini bacardığı qədər qısa
zaman kəsiyində bitirərək yola sa-
lardı. 
    Bütün bunlar bir daha onu gös-
tərir ki, Bəhruz Kəngərli qaçqın-
larla bağlı mövzulara həssaslıqla

yanaşmış, tarixin həmin

dövrünü zəngin boyalarla kətana
köçürmüşdür. “Qaçqınlar” silsiləsi
gənc rəssamın yaradıcılığında mü-
hüm yer tutur və bu gün Qərbi
Azərbaycandan didərgin düşmüş
soydaşlarımızın əsl həyat heka-
yəsini özündə yaşadır. 

- Aidə İBrAHİMOvA

    “O, dövlət xadimi, nazir, çətin illərdə Azərbaycanın rəhbərlərindən biri, XX əsrin
ən ağır illərində Dağıstanın birinci rəhbəri idi, Moskvada, sonra isə Azərbaycanda
məsul işdə çalışmışdı”.

Ümummilli Lider Heydər əliyev



    Türk-Oğuz yurdu olan Qərbi Azərbaycan ərazisi qədim tarixə ma-
likdir. Ermənilərin bölgədə yeritdikləri etnik təmizləmə, deportasiya
və soyqırımı siyasəti bu torpaqlarımızı da əhatə edib, həmyerlilərimiz
öz doğma yurd-yuvalarından didərgin düşüb, qaçqın, məcburi köç-
kün statusu alıblar. Deportasiya olunan soydaşlarımız ölkəmizin
müxtəlif bölgələrində, o cümlədən Naxçıvanda məskunlaşıblar. On-
lar öz əzəli və əbədi torpaqlarını unutmayıb, qəlblərində ağır həsrət
yükü daşıyırlar. 

    AMEA Naxçıvan Bölməsi İncəsənət, Dil
və Ədəbiyyat İnstitutunun Folklorşünaslıq
şöbəsinin müdiri, filologiya üzrə fəlsəfə
doktoru, dosent Aytən Cəfərovanın “Qərbi
Azərbaycanın etno-mədəni mühiti: tədqiq-
lər, xatirələr, faktlar” adlı kitabında onun
muxtar respublikanın müxtəlif bölgələrində,
xüsusilə Ordubad rayonunda məskunlaşan
qərbi azərbaycanlılarla söhbətində yurd, Və-
tən nisgili onların sözlərində, eləcə də kitabda verilən fotolardan da ay-
dın görünür. Bu nisgil onların üz cizgilərində də öz əksini tapıb.
     Ümummilli Lider Heydər Əliyevin 100 illik yubileyinə ithaf edilən kita-
bın əvvəlində Ulu Öndərin və Prezident cənab İlham Əliyevin Qərbi Azər-
baycana Qayıdış Konsepsiyasını ifadə edən fikirləri yer alıb. Dövlətimizin
başçısı Qərbi Azərbaycandan olan bir qrup ziyalı ilə görüşündə demişdir:
“Qərbi Azərbaycan bizim tarixi torpağımızdır, bunu bir çox tarixi sənəd-
lər təsdiqləyir, tarixi xəritələr təsdiqləyir, bizim tariximiz təsdiqləyir… Bi-
zim tarixi yaşayış yerlərinin bir çoxu, mütləq əksəriyyəti indi bomboşdur.
Biz bunu bilirik. Biz öz keçmişimizi yaxşı bilirik. Qərbi Azərbaycandan
olan hər bir insan öz ulu babalarının yaşadıqları yerləri yaxşı bilir…”
    Nəşrin elmi redaktoru, Qərbi Azərbaycan İcmasının sədri, millət və-
kili Əziz Ələkbərlinin kitaba yazdığı “Qərbi Azərbaycana qayıdış ide-
yası bədiilikdən həqiqətə” başlıqlı ön sözdə Qərbi Azərbaycanın tarixi,
ermənilərin deportasiya, soyqırımı siyasəti nəticəsində tarixi torpaqla-
rından didərgin düşmüş soydaşlarımızın taleyi və o torpaqlara qayıdışla
bağlı böyük inam öz əksini tapır. O da qeyd edilir ki, tarixi torpaqları-
mıza geri dönmək bizim tarixi-mənəvi haqqımız, beynəlxalq dəyərlərə
söykənən təməl hüququmuzdur. Kitabın rəyçiləri filologiya elmləri
doktoru, professor Mahirə Hüseynova və filologiya üzrə fəlsəfə dokto-
ru, dosent Zülfiyyə İsmayıl “Qərbi Azərbaycana qayıdış ümidləri yeni
reallıqlar işığında” adlı məqalədə qeyd edirlər ki, 2022-ci il dekabr ayı-
nın 24-də dövlət başçısı cənab İlham Əliyevin Qərbi Azərbaycan İcma-
sı ilə görüşündən sonra Qərbi Azərbaycana Qayıdış Konsepsiyasının
həyata keçirilməsi istiqamətində xeyli canlanma başlandı. Böyük Qayı-
dış missiyasının növbəti istiqaməti də Azərbaycanın əzəli torpaqları
olan Qərbi Azərbaycana doğrudur. Həmçinin qeyd edilir ki, kitab Qərbi
Azərbaycana Qayıdış Konsepsiyasına xidmət baxımından Naxçıvan
Muxtar Respublikasında ilk addım, tarixi həqiqətlərin öyrənilməsi və
təbliği istiqamətində müəyyənləşdirilmiş hədəflərə doğru atılan addım
kimi təqdirəlayiqdir. Qərbi Azərbaycan elimizin mənəvi sərvəti və də-
yərlərini yaşadan bir əsər olaraq bu kitab həm mütəxəssislər üçün, həm
də kütləvi oxucular üçün nəşr edilmiş dəyərli bir mənbədir.
    Qeyd edək ki, kitab 3 bölmədən ibarətdir. “Xalq yaradıcılığında və
xatirələrdə yaşayan etno-milli tarix” adlanan birinci bölmənin “Qərbi
Azərbaycanın folklor aləminə ümumnəzəri baxış” hissəsində müəllif
Qərbi Azərbaycan folkloruna ümumi nəzər salır, Zəngəzur bayatıların-
da yaşadılan milli-etnik tarixi yaddaşın nə qədər zəngin olduğunu gös-
tərir. Atalar sözləri, məsəllər, lətifələr verilir. Qeyd edilir ki, bayatılar
insan yaranandan dünyadan köçdüyü zamanadək yaşadığı həyatının
poetik ifadəçisidir. Qərbi Azərbaycandan, öz yurd-yuvalarından köçkün
düşmüş həmvətənlərimiz yurd həsrətlərini və unudulmayacaq ağrılarını
məhz bayatılarla ifadə ediblər. 
    Aytən Cəfərova Qərbi Azərbaycan İcmasının Ordubad rayonu üzrə
nümayəndəsi kimi müntəzəm olaraq rayon ərazisində məskunlaşmış
qərbi azərbaycanlılarla görüşlər keçirib, apardığı söhbətlər əsnasında
topladığı materialları və folklor nümunələrini qeydə alıb. “Baharlıdan
başlayan söz yaddaşı” bölməsində müəllifin həmsöhbət olduğu Ordubad
şəhərində məskunlaşmış, Qafan rayonunun Baharlı kəndində dünyaya
gələn Valeh Mirzəyev deyir ki, orada erməni yaşamayıb, o kəndlər baş-
dan-başa Azərbaycan kəndləri olub və ermənilər yalnız mərasimlərin ic-
rası zamanı peyda olardılar. Burada da erməninin məkrli xisləti mütləq
özünü göstərərdi... “Dərələyəz adlı ünvanım Vətəndir…” adlı hissədə
isə qeyd edilir ki, qərbi azərbaycanlıların məskunlaşdığı, çoxluq təşkil
etdiyi ərazi Ordubad rayonunun Parağa kəndidir. Buradakı insanlar, əsa-
sən, Qərbi Azərbaycanın Dərələyəz mahalından qaçqın düşmüş soydaş-
larımızdır. “Atamın gorgahı, babamın yurdu, əlimin əməyi bəs kimə
qaldı?!”, “Baxmaqdan savayı gözə nə qaldı”, “Vətən nisgilli xatirələr”,
“Sazım, sözüm Vətəndədir” məqalələrində isə Aytən Cəfərova sazlı-söz-
lü həmvətənlərimizin yurd nisgilli şeirlərini qələmə alıb. Onların bir qis-
minin bir zamanlar yaşadıqları torpaqlardan gətirdikləri Qərbi Azərbay-
can mədəni mühitini özündə əks etdirən əşyaların fotoşəkilləri kitaba
rəng qatır. Əsərin “Şifahi yaradıcılıqda tarixi yaddaş” adlanan ikinci
bölməsində Qərbi Azərbaycan folkloruna xas inanclar, sınamalar, ocaq
və pirlərlə bağlı andlar, mərasimlər, adət-ənənələr, bayatı və haxıştalar
öz əksini tapır. “Sazlı-sözlü Gomurdan seçilənlər” adlı sonuncu bölmə-
də isə Naxçıvanda məskunlaşmış Qərbi Azərbaycandan olan saz-söz
adamlarının poetik yaradıcılığından nümunələr təqdim olunur. 
    “Qərbi Azərbaycanın etno-mədəni mühiti: tədqiqlər, xatirələr, fakt-
lar” kitabı həm də doğma yurd-yuvalarından didərgin düşən soydaşları-
mızın Qərbi Azərbaycan torpaqlarına yenidən qayıdacaqları ilə bağlı
ümidlərini, arzularını, istəklərini ifadə edən təqdirəlayiq nəşrdir. Qərbi
Azərbaycanlı soydaşlarımızın hamısının arzusu birdir: dədə-baba tor-
paqlarına qayıtmaq, o yerləri yenidən görmək. Onların şüarı da birdir:
“Biz qayıdacağıq!”

- Güntac ŞAHMəMMəDLİ 

    Asim müəllim o vaxt Nax-
çıvan Dövlət Televiziya və
Radio Verilişləri Komitəsində
Ədəbi-bədii verilişlər redaksi-
yasının baş redaktoru idi. İlk
dəfə televiziya ekranlarına da
Asim müəllimin sayəsində
ayaq açdım. Yaxşı xatırlayı-
ram, 5-6 şeirimi səsləndirdim,
özüm haqqında danışdım. O gö-
rüşdən sonra şeirlərimə yüksək qiymət verən Asim
Yadigar mənə ilk kitabımı çıxarmağı məsləhət gör-
dü. Nəşriyyat, çap vərəqi, redaktor, korrektor sözlə-
rini çox az hallarda eşitdiyim bir vaxtda şeir dəftər-
çəmi götürüb yollandım Asim müəllimin yanına.
Elə onun ilk dəfə “Yolun uğurlu olsun” ön sözü ilə
ədəbi ictimaiyyətə qədəm qoydum. 
    Bütün bunları yazmağıma səbəb Asim Yadigarın
bu yaxınlarda, daha dəqiq desəm, yanvar ayının 5-də
70 yaşının tamam olmasıdır. Asim Yadigar 5 yanvar
1954-cü ildə dünyaya gəlib. Ömrünün daha bir yubi-
leyini qeyd edən, hazırda Naxçıvan Muxtar Respubli-
kası Yazıçılar Birliyinin sədri, Naxçıvan Muxtar Res-
publikası Ali Məclisinin deputatı, Azərbaycan Res-
publikasının Əməkdar mədəniyyət işçisi, bütün bun-
ların fövqündə isə dəyərli söz adamı, şair Asim Yadi-
gar haqqında ürəyimdəki sözləri qələmə almaq keçdi
könlümdən. 
    Bütün təyinlərdən əvvəl şair kimi xarakterizə et-
diyimiz Asim Yadigar çoxşaxəli yaradıcılıq istiqa-
mətində öz fəaliyyətini uğurla və məhsuldarlıqla da-
vam etdirən qələm sahibidir. Şairliyindən ictimai
fəaliyyətinə kimi, ailə başçısından birlik rəhbərinə
kimi və bu şəkildə bir çox paralellikləri göstərə bilə-
cəyimiz Asim Yadigar hansı sahədə fəaliyyət göstər-
məsindən asılı olmayaraq, vicdanla, milli təəssüb-
keşliklə, vətəndaş mövqeyi ilə daim seçilən söz ada-
mıdır. Bütün bunların fonunda isə yəni onun çoxşa-
xəli yaradıcılığında bir istiqamət daha qabarıq şəkil-
də özünü büruzə verir. Bu da Asim müəllimin şairli-
yidir. Şair kimi yaradıcılığında lirik poeziya poema-
larındakı epik şeirlə, dramaturgiyasındakı mənzum
dramla, mətbuatdakı bədii publisistikası ilə müqayi-
sədə bir neçə addım öndədir. Qısacası, cəmiyyət
üçün Asim Yadigar lirik poeziyası ilə daha çox tanı-
dığımız və tanınan şair obrazındadır.
     Akademik İsa Həbibbəyli Asim Yadigar haqqında-
kı portret yazısının adını “Vətəndaşlıq mövqeyi, plyus
lirizm” adlandırması da xarakterin bir sərlövhədə
ümumiləşdirilməsi baxımından olduqca uğurlu səslə-
nir. İsa müəllim çox haqlı olaraq yazır: “Azərbaycan
şeirinin orta nəslinin tanınmış nümayəndələrindən biri
olan Asim Yadigarın da şeirlərində mümkün olduqca
vətəndaşlıq ruhu, ictimai və milli idealların poetik bə-
dii vasitələrlə obrazlı şəkildə ifadə olunmasına ciddi
fikir verilir. Daha doğrusu, Asim Yadigar şeirlərinin
ictimai məzmununu lirikanın dili ilə ifadə etməyi əsas
məqsəd kimi qəbul edib, yoluna davam edir”.
    Asim Yadigar yaxşı şair olmaqla yanaşı, yaxşı in-
san, yaxşı yolyoldaşı, sirdaşdır. 2022-ci ilin iyul
ayında Şuşada keçirilən “Vaqif Poeziya Günləri”nə
gedərkən də Asim müəllimlə yolyoldaşlığı etdik.
Yuxarıda dediyim sözlərimi bu dəfə daha qətiyyətlə
deyə bilərəm. Yollar insanları daha da doğmalaşdı-
rırmış deyiminin arxasında yollarda yoldaşlıq edə
bilməyin məsuliyyəti də var. 
    Məmməd İsmayılın yaddaşımda yurd salmış iki
misrasını xatırlayıram:
    Şair ki sevilən şair olmadı,
    O, insan kimi də hörmətdən düşər.
    Asim Yadigar şeirləriylə ürəklərə yol tapmış şair-
lərdəndir. Onun şeirlərində poeziyamızın bir çox
janrlarında qələmə alınmış o qədər gözəl nümunələr
var ki, istər-istəməz ruhunu riqqətə gətirir, ovqatını
təzələyir, oxuduğundan heyrətlənib yenidən oxumaq
istəyirsən. 
    “Zirvə yolu”, “Unut bu sevdanı”, “Oğul dağı”,
“Hər şeyin sonu var”, “Midiyanın süqutu”, “Kalba
Musa çeşməsi”, “Bahar”, “Bir ömrün nəğməsi”,
“Sənətinin vurğunu”, “Bir nurlu heykəl yarat”, “O
mənim ürəyim deyil”, “Xaqani” və ikicildlik “Seçil-
miş əsərləri”ndən ibarət 14 kitabın müəllifi olan
Asim Yadigar Naxçıvanda yaşasa da, sözüylə, şeir-

ləriylə Azərbaycanı boydan-
boya dolaşıb. Qonşu ölkələr-
dəki mötəbər kürsülərdən
onun şeirləri ürəklərə yol tapa
bilib. O həm də məhsuldar
fəaliyyəti ilə seçilən biridir. 
Asim müəllimin yazdığı şeir-

lər içərisində yaddaşımda
həkk etdiyim bir çox nümunə

var. Amma tarixçi alimə ünvan-
lanmış şeirində bir vətəndaş narahatlığını, milli
təəssübkeşlik duyğusunu aydınca görmək olur:
    Xalqlar var qələmdən tutur qılınctək,
    Qələmlə döyüşüb zəfər çalırlar.
    Elə tarix yazır tarixyazanlar,
    Tarixin özünü çaşbaş salırlar.
    Bir bəndini nümunə gətirdiyim bu şeirdə şair nə
qədər gözəl ifadə edib qələmin qüdrətini. Kimin qə-
ləm tutanı güclüdürsə, o xalqın tarixi də güclüdür
ifadəsi, məncə, bütöv bir zamanın ifadəsidir. Və za-
man bunu şairdən alacaq, xalq bunu şairdən alaraq
özünün folklor genofonduna daxil edəcək, minillik-
lər boyu yaşadacaq. Atalar sözü, məsəllər səviyyə-
sində qoruyacaqdır. 
    Sözlərində öz kədərindən, sevincindən daha çox
xalqının kədəri və sevinci duyulan şairin şeirlərində
millət yanğılı, Vətən sevdalı, xalq eşqiylə döyünən
çoxsaylı nümunələrə rast gəlirik.
    “Bir nağıl de”, “Səni döyüşə göndərirəm”,
“Azərbaycan Bayrağı”, “Azərbaycan dünyaya Gü-
nəş kimi doğacaq”, “Hücum əmri ver mənə”, “Dö-
yüş havaları çaldırmalıyıq”, “Darıxan məzarlar”,
“Vur, komandir, vur”, “Zəfər yolu”, “Fərhad oyna-
yırdı Cıdır düzündə”, “Əsgərin” və bu qəbildən olan
yüzlərlə şeirində Asim Yadigar təkcə şair deyil, həm
də vətəndaşdı, əsgərdi, şəhiddi. 
    Asim müəllim bəzən bir misra üstündə ağlamağı
bacaran şairdi. Sözün qədrini bilənlər, sözə tapınan-
lar, sözə xidmət edənlər nə o sözü dəyərdən düşmə-
yə qoyarlar, nə də onu havayı sərf edərlər. Bu məna-
da, Asim Yadigar da sözə ən qiymətli varlığı kimi
yanaşır. Ona görə də şeirlərinin birində deyir ki:
    Söz üstündə əriyirəm, yanıram şam tək,
    Elə bil ki, oturmuşam köz üstündə mən.
    Ağlayıram için-için, bir kimsə bilmir,
    Ağlayıram bircə misra, söz üstündə mən.
    Sözə bu cür həssas yanaşan şairin yaradıcılığında
istədiyiniz qədər maraqlı şeirlərə rast gələ bilərsiniz.
Belə ki, “Muğam”, “Qızımın “üsyanı”, “Mən böyük
adamam”, “Özümlə söhbət”, “Darıxan məzarlar”,
“Hər şeyin sonu var”, “Unut bu sevdanı”, “Bir dam-
la yaş kimi” və sair şeirlərin siyahısını o qədər artır-
maq olar ki... 
    Poeziya aşiqi, söz divanəsi Asim Yadigarın həm
də qeyri-adi yaddaşı var. Onun hafizəsində xalqın
söz xəzinəsinin yüzlərlə nümunəsindən əlavə, Xaqa-
nidən, Nizamidən, Həsənoğludan, Nəsimidən, Füzu-
lidən, Xətaidən, Vaqifdən, Dədə Ələsgərdən, Səməd
Vurğundan, Bəxtiyar Vahabzadədən, Məmməd Araz-
dan, ən müasir Azərbaycan poeziyasının dəyərli nü-
munələri, eləcə də Türkiyə və Şərq poeziyasının ta-
nınmış onlarla şairinin, rus və dünya klassiklərinin
yüzlərlə, yaddaşını silkələsən, bəlkə də, minlərlə nü-
munəsi hifz olunub. Bütün bunlarla yanaşı, o özünün
qələmə aldığı, həcmcə kiçik, yaxud böyüklüyündən
asılı olmayaraq, bütün nümunələrini əzbərdən bilir.
Hətta bəzən şair dostlarının öz şeirlərini söyləyərkən
unutduqları misraları Asim müəllim onlara xatırladır. 
    Bu gün də təkcə şair və yazıçılar yox, bəzən ayrı-
ayrı sahələrdə çalışan ziyalılar belə hər hansı bir
misrada, şeirdə dara düşəndə mütləq Asim müəlli-
min zəngin yaddaşına üz tuturlar. 
    İnsan arzuları qətiyyən tükənmir. Asim müəlli-
min də hələ arzusunda olduğu çox şeylərin var oldu-
ğuna əminəm. Bu mənada, mən Asim Yadigarı 70
illik yubileyi münasibətilə təbrik edirəm. Sizə uca
Tanrıdan uzun və sağlam bir ömür arzulayıram. Bir
də ki, şair qəlbi kövrək olur, – deyirlər. “Qurd oğlu,
qurd olasan gərək bu zəmanədə, yaşamaz canım,
gözüm, çiçək bu zəmanədə” desəniz də, nə qədər ki,
şairlər var, ürəklərə yol tapan şeirlər var, o şeirlərdə
hələ çox çiçəklər ətrafa gözəllik bəxş edəcək. 

elxan YUrDOĞLU 

108 yanvar 2024-cü il

    Hər kəsin həyatında mütləq ona köməklik edən, dəs-
tək olan, ən azından imkan daxilində qarşılıqsız hörmət
gördüyü yaxşı insanlar olub. Mən də həyatım boyu, xü-
susilə poezi ya yollarında həmişə yaxşı insanlara tuş gəl-
mişəm. İlk qələm təcrübələrimi hələ uşaq vaxtlarında,
ötən əsrin 90-cı illərinin əvvəllərində kağıza köçürəndə
evimizdə sözdən anlayan vardı. Atam həmişə yazdıqlarımın dəyərindən çox toxunduğum mövzu-
ların mahiyyətini qiymətləndirməklə mənə qol-qanad verib. 1994-cü ildən isə Qubada türk lise-
yində oxuyanda məktəbimizdəki poezi ya dərnəyinə sevimli şairimiz Ramiz Qusarçaylı rəhbərlik
edib. Universitetin ilk iki kursunu isə Qazaxda oxumuşam. Burada da Barat Vüsal qarşıma çıxıb.
2000-ci ildən, Naxçıvan Dövlət Universitetinə köçürüləndən isə Asim Yadigarla qarşılaşmışam.
Həmin vaxt bir qrupda oxuduğum tələbə yoldaşlarımdan biri də Asim Yadigarın qızı Günay xa-
nım idi. Beləliklə də, Asim müəllimlə tanışlığım, ünsiyyətim, o vaxtdan bu günədək isə yaradıcı
əlaqələrim, tale dostluğu yarandı. 

    Xalqlar var qələmdən tutur qılınctək,
    Qələmlə döyüşüb zəfər çalırlar.
    Elə tarix yazır tarixyazanlar,
    Tarixin özünü çaşbaş salırlar.

Müasir tariximizin salnamə-
sinə zəngin dövlətçilik ənə-

nəsini ərməğan edən Ulu Öndər
Heydər Əliyev irsi xalqımızın ən
qiymətli sərvətidir. 1969-cu ildən
başlayaraq hakimiyyətinin ilk dövr-
lərində mühüm sahələrdən biri kimi
Azərbaycan elminin, təhsilinin və
mədəniyyətinin inkişafına xüsusi
qayğı göstərən Ümummilli Lideri-
miz, ilk növbədə, Azərbaycan SSR
Elmlər Akademiyasının fəaliyyətinin
gücləndirilməsinə diqqəti artırmış
və bu istiqamətdə mühüm tədbirlərin
həyata keçirilməsinə nail olmuşdur.
Qarşıdan isə Azərbaycan tarixi üçün
önəmli olan mühüm dövlət tədbir-
ləri – Azərbaycanda sovet hakimiy-
yətinin qurulmasının 50, Naxçıvanın
muxtariyyətinin isə 45 illik yubiley
tədbirləri gəlirdi. Belə mühüm dövlət
tədbirlərinə hazırlıqla əlaqədar çı-
xışların, elmi məruzələrin hazırlan-
ması üçün tarixə söykənən yeni fakt-
ların, məlumatların üzə çıxarılmasına
böyük ehtiyac var idi. Məhz belə
bir zamanda Ulu Öndər Heydər
Əliyevin tövsiyəsi və tapşırıqları
əsasında Azərbaycan SSR EA-da
geniş hazırlıq işləri görülmüş, elmi
ekspedisiya qrupu yaradılmış və
qrupun Naxçıvana ezam olunması
üçün lazımi tədbirlər həyata keçi-
rilmişdir. Bu əlamətdar hadisə məhz
dahi şəxsiyyət hakimiyyətə ilk gə-
lişindən bir neçə ay sonra baş ver-
mişdi. İlk dəfə olaraq 1969-cu ilin
oktyabr ayında Azərbaycan SSR
Elmlər Akademiyasının Tarix İns-
titutu tərəfindən tariximizin elmi
əsaslarla yenidən öyrənilməsi və
tədqiq edilməsi ilə bağlı Naxçıvana
ezam olunan elmi ekspedisiyanın
Naxçıvan Dövlət Tarix Muzeyində
ilk konfransı keçirilmiş, Naxçıvanın
tarixi ilə bağlı maraqlı elmi məruzələr
dinlənilmiş, müzakirələr aparılmışdır. 
    Tanınmış tədqiqatçı alim Osman
Həbibullayevin rəhbərliyi ilə aka-
demiyanın əməkdaşlarından Mə-

həmməd Nəsirli, Rəbiyyə Qasımova
və ekspedisiyanın digər üzvləri
1969-cu ilin oktyabrında Naxçıvana
ezam olunmuşlar. Həmin elmi eks-
pedisiya Naxçıvanın tarixinin yeni-
dən tədqiqində yerli kadrların da
imkanlarından geniş istifadə etmiş,
Azərbaycan Dövlət Pedaqoji İnsti-
tutunun Naxçıvan filialının direktoru,
tarix elmləri namizədi Əli Əliyevi,
Naxçıvan Dövlət Tarix Muzeyinin

direktoru Əbülqasım Sultanovu,
həmçinin həvəskar tədqiqatçılardan
muzeyin elmi katibi Məmməd Məm-
mədovu, baş elmi işçi Kamal Qası-
movu və başqalarını ekspedisiya iş-
lərinə cəlb edərək birlikdə Naxçıvan
ərazisində, o cümlədən Şahbuz ra-
yonunda tədqiqat işləri aparmışdır.
     1969-cu ilin noyabrında Naxçıvan
Dövlət Tarix Muzeyində Azərbaycan
SSR Elmlər Akademiyasının Tarix
İnstitutu elmi-tədqiqat işlərinin ye-
kunu olaraq elmi-nəzəri konfrans ke-
çirmiş, konfransda Naxçıvanın qədim
tarixinin öyrənilməsinin əsas məsə-
lələri, Azərbaycanda antropologiya
elminin inkişaf məsələləri, Naxçı-
vanda sovet dövrünün tarixi, muxtar
respublikanın etnoqrafiya tarixinin
öyrənilməsi məsələləri geniş müzakirə
edilmişdir. Məruzələrin icmalları ilə
tanış olarkən öyrənirik ki, elmi eks-
pedisiyanın rəhbəri O.Həbibullayev
Naxçıvanın tarixi ilə bağlı maraqlı
faktlara söykənərək bildirmişdir ki,
şəhərlərin yaranması tarixini yazılı
məlumatlarla dəyişdirmək mümkün
deyildir. Naxçıvanın qədimliyini sü-
buta yetirmək üçün şəhərin maddi
mədəniyyət qalıqları ilə zəngin olan
abidələrini qoruyub saxlamaq və on-
ların ətrafında geniş arxeoloji qazın-
tılar aparmaq lazımdır. Ekspedisiya
rəhbəri qeyd etmişdir ki, XIX əsrin
90-cı illərində Naxçıvan ərazisində
təsadüfən aşkara çıxarılmış qədim

maddi mədəniyyət nümunələri son-
ralar Naxçıvanın tarixinin daha də-
rindən öyrənilməsinə maraq doğurmuş,
1926-cı ildə sovet alimlərindən İ.İ.Meş-
şaninov, A.A.Miller, 1934-cü ildə
Azərbaycan arxeoloq-etnoqrafı
Ə.Ələkbərov, 1950-1964-cü illərdə
akademiyanın Tarix İnstitutunun təd-
qiqatçıları qədim diyarın ərazisində
tədqiqat işləri aparmış, eramızdan
əvvəl ikinci minilliyin birinci yarısında
Naxçıvan şəhəri ərazisində yüksək
mədəniyyətə malik olan əhalinin ya-

şadığı sübut edilmişdir. Ekspedisiya
rəhbəri bildirmişdir ki, 1968-ci ildə
Naxçıvan şəhərinin şimal hissəsində
torpaq işləri apararkən 2 metr dərin-
likdən çıxarılmış arxeoloji materiallar
böyük əhəmiyyətə malik olmaqla
bərabər, tapılmış 59 ədəd rəngli boyalı
qab, tunc bəzək əşyaları, muncuqlar
Naxçıvan mədəniyyətinin eramızdan
əvvəlki XVII-XV əsrlərə aid oldu-
ğunu göstərir. 
    Ekspedisiya üzvü, tədqiqatçı alim
Məmməd Nəsirlinin məruzəsində
bəzi Qərb alimlərinin Qafqaz əra-
zisində ilk insanların – paleolit in-
sanlarının mövcud olmamaları fi-
kirlərinə aydınlıq gətirir və sübut
edilir ki, bəşər övladının ilk yaşayış
məskəni kimi Naxçıvan bütün tarixi
dövrlərdən, o cümlədən qədim daş
dövründən üzü bəri, ardıcıl olaraq
insanların yaşadığı yurd yeri kimi
tanınmışdır.
    Naxçıvan Dövlət Tarix Muze-
yində keçirilmiş elmi-nəzəri kon-
fransda ekspedisiya üzvü, bioloq-
alim R.Qasımova bildirmişdir ki,
sovet antropologiya elmi ən qədim
dövrlərdə yaşamış insanla müasir
insanın kəllə sümüklərində baş verən
bioloji dəyişiklikləri öyrənmiş, mə-
lum olmuşdur ki, Qafqazda dörd
əsas antropoloji qrup mövcuddur.
Naxçıvan kaspi antropoloji tiplərin
ən çox müşahidə edildiyi ərazilərdən
biridir. Ona görə də Naxçıvan şəhər

mədəniyyətinin dərindən öyrənilməsi
tarix elmi üçün böyük əhəmiyyət
kəsb edir. 
    Naxçıvanlı tarixçi-alim Əli Əliyev
həmin konfransda Naxçıvan tarixinin
çox mühüm məqamlarına toxunmuş,
kiçik əraziyə malik, lakin böyük ta-
rixi hadisələrə şahidlik edən Nax-
çıvanın muxtariyyət statusuna sahib
olmasını böyük tarixi hadisələrin
nəticəsi kimi qiymətləndirmişdir.
Qeyd etmişdir ki, 1917-ci ildə çar
Rusiyasının devrilməsindən istifadə

edən Naxçıvanın demokratik qüv-
vələri – Mirzəlibəy Bəktaşi, Hacı
Mirbağır Mirheydərzadə, Məmməd
Rəhimov, Məşədi Əhməd Əzimov
və başqaları əhalini demokratik hə-
rəkata qaldırmış, imperialist təca-
vüzkarlarına və daşnaklara qarşı
1918-ci ildə ciddi müqavimət gös-
tərmişlər. Ölkəyə yeridilən ingilis-
amerikan hərbi qüvvələri Naxçıvan
ölkəsinin “bitərəf zona” adı altında
müstəmləkələşdirilməsinə cəhd gös-
tərsələr də, həm onlara, həm də er-
məni daşnaklarına qarşı Naxçıvanda,
Ordubadda özünü müdafiə hərəkatı
başlanmış, silahlı müdafiə dəstələri
təşkil edilmişdir. 
    1969-cu ilin oktyabr ayında Nax-
çıvan Dövlət Tarix Muzeyində ke-
çirilən konfransda iştirak edən mu-
zeyin əməkdaşlarından Kamal Qa-
sımov və Məmməd Məmmədov öz
çıxışlarında Şahbuz rayonuna təşkil
edilmiş elmi ekspedisiya işlərindən
danışmış, rayonun kəndlərinin tari-

xini, mədəniyyətini, iqtisadi və məi-
şət həyatını, həmçinin qədim, orta
və yeni dövrlərə aid olan təpələrin,
abidələrin, qədim yaşayış məskən-
lərinin yerini öyrənmək, gələcəkdə
tədqiq etməkdən ibarət olduğunu
bildirmişlər. 
    Naxçıvan Dövlət Tarix Muzeyinin
direktoru Ə. Sultanov Azərbaycanda
sovet hakimiyyətinin 50 illiyi və
Naxçıvan muxtariyyətinin 45 illiyi
ərəfəsində Naxçıvana təşkil edilən
elmi ekspedisiyanın əhəmiyyətindən

danışmış, ekspedisiya müddətində
qədim insanların məişətini, təsər-
rüfatını, peşə mənsubiyyətlərini əks
etdirən çoxlu maddi mədəniyyət nü-
munələri əldə etdiyini bildirərək bu
mənbələrin həm də muzey tamaşa-
çılarının xalqımızın qədim mədə-
niyyət xəzinəsinə nüfuz etmələrini
asanlaşdıran ən qiymətli sərvət ol-
duğunu diqqətə çatdırmışdır.
    Milli tariximizin təbliği və nü-
mayişi zəminində Azərbaycanda
muzey işinin yenidən qurulması,
geniş muzey şəbəkəsinin yaradılması
istiqamətində görülən işlər görkəmli
dövlət xadimi Heydər Əliyevin Azər-
baycana rəhbərliyinin ikinci döv-
ründə də davam etdirilmişdir. Belə
ki, imzalanan qərar və sərəncamların
nəticəsində muxtar respublika mu-
zeyləri Naxçıvanda keçirilən bey-
nəlxalq simpozium, konfrans və se-
minar iştirakçılarının, beynəlxalq
turizm və idman yarışı nümayən-
dələrinin, ayrı-ayrı dövlət başçıla-
rının, səfirlərin maraqla ziyarət et-
dikləri məkana çevrilmişdir. 

    Repressiya dedikdə ağıla ilk olaraq nə
gəlir? Başlanğıcın sonu, yoxsa sonun baş-
lanğıcı? Ötən ilin yay aylarında Bakıda
olarkən maraqlı bir ekskursiya etdim. Ta-
rixdən repressiyanı bir çox insan eşidib,
lakin Siyasi Repressiya Qurbanları Muze-
yinin olduğundan çoxları xəbərsizdir. Ey-

nən mənim kimi. İlk eşitdiyimdə təəccüb-
lənmişdim, lakin muzeyə gedərkən bura-
da eşitdiklərim və gördüklərim məni daha
da çox təəccübləndirdi. Onu da qeyd et-
mək lazımdır ki, muzey paytaxt Bakı şə-
hərində, Dövlət Sərhəd Xidmətinin zirzə-
misində yerləşir. Muzeyin niyə zirzəmidə
olduğu və bu yazını niyə yazdığım haq-
qında bir azdan daha ətraflı danışacağam. 

Muzeyə daxil olmaq üçün öncədən
Dövlət Sərhəd Xidmətinin saytına
məktub yazıb muzeyə giriş üçün icazə
istəməlisiniz. Sonra isə təmənnasız şə-
kildə muzeyi gəzə bilərsiniz. Sizə mu-
zeydə çalışan yaşlı bir insandan danı-

şım. O, qeydiyyat

götürdükdə adımı və soyadımı soruşdu.
Cavab verdikdə isə: “Həə, Naxçıvan nöm-
rəsilə qeydiyyatdan keçən sən idin? Mən
də deyirəm 060-la başlayan nömrə kimin-
dir?” – deyə söhbətə başladı.  
    Muzey əməkdaşının masasının önün-
də Hüseyn Cavidin maketi var idi. Hər
gün qaranlıq zirzəmidə tək-tənha Hü-
seyn Cavidin siması ilə əyləşmək qəribə
bir hiss olmalıdır, yəqin ki. Yaşlı muzey
əməkdaşı repressiya qurbanları haqqında
geniş məlumatların tədris olunmamasın-
dan, zaman keçdikcə unudulmasından
qorxur. SSRİ vəhşiliyindən, Müsavat-
İtti had birliyinin dağıdılmasından, hətta
qadınlarımızın belə ALJİR – “Vətən Xa-
inləri Qadınlarının Akmola Düşərgəsi”
(Акмолинский лагерь жён изменников
Родины) adlanan yerdə saxlanıldığından
danışaraq divardakı rəsmləri göstərirdi.
Rəsmlər arasında Əhməd Cavadın həyat
yoldaşı Şükriyyə xanım da var idi. Mu-
zeydə Əhməd Cavadın zindanda bar-
maqlıqlardan tutduğu, Mikayıl Müşfiqin
isə güllələnmə otağında olduğu epizod-
lar maketlərlə yenidən canlandırılıb. Mi-
kayıl Müşfiqin önündə silahı şairə doğru
tutmuş bir rus əsgərinin maketi qoyulub. 
     Otaqlar qaranlıq və vahiməli idi. Mən-
də qısa bir müddət ərzində bu təəssüratı
yaradan məkanı orada illərlə işgəncə çə-
kənlərin, onların yaşadıqlarının dili ilə təs-
vir və təqdim etmək kifayət qədər çətin

olar... Bundan başqa, burada bir neçə ka-
mera otağı, tam məxfi repressiya sənədlə-
rinin surətləri yaradılıb. Qeyd olunur ki,
muzey 2019-cu ildə fəaliyyətə başlayıb və
kamera otaqlarının qapıları əsl repressiya
dövrünün kamera otaqlarının qapılarıdır.
İçəridə isə repressiya qurbanlarının ma-
ketləri yerləşdirilib. Maket deyib keçmək
də olmur, əslində. Maketlərin biri yerə yı-
xılmış olan bir adam, digəri isə Akmolada
həbs olunmuş bir qadının maketidir. Qapı-
ların əsl repressiya dövrünə aid olduğu
faktını eşitdikdə heyrətlənmişdim, lakin
olduğum zirzəminin repressiya qurbanla-
rının işgəncə gördüyü və öldürüldüyü yer
olduğunu öyrəndikdən sonra bu məkan ar-
tıq muzey hissi vermirdi. Muzeyin zirzə-
midə olma səbəbi isə bu imiş. 
    Digər bir otağa keçdik. Otaqda Mika-
yıl Müşfiqin sözügedən maketi var idi.
Deyilənə görə, sənədlərdə insanların
hansı otaqda güllələndiyi qeyd olunmur,
lakin otağın quruluşundan və yer beton-
lanarkən yerdən bir neçə metr qalınlığın-
da qan hopmuş torpağın çıxması buranın
güllələnmə otağı olduğu nəticəsinə gəti-
rib çıxarır. Bundan başqa, otaqda qur-
banların ölüb-ölmədiyini yoxlamaq üçün
oturan həkimin maketi də qoyulub. 
     Hər birimiz tariximizi unutmamalı və
unutmağa qoymamalıyıq. Müşfiq qədər
ömür sürmək asan, lakin Müşfiq kimi
ömür sürmək isə çox çətin məsələdir. 

     Muzeylə tanışlıqdan sonra foto çəkdir-
mək üçün icazə olduğu söyləndi, mən isə
Hüseyn Cavidin maketi önündə – muzey
əməkdaşının masasında əyləşib foto çək-
dirmək üçün icazə verib-verməyəcəyini
soruşdum. O isə: “Vaxtı ikən o masada
Hüseyn Cavidin önündə bir erməni-rus po-
lisi oturubsa, bir azərbaycanlı da otura bi-
lər”, – cavabını verdi.
    O, tələbə-jurnalist olduğumu bildikdə
məndən Naxçıvandakı qəzetin adının
“Şərq qapısı” olub-olmadığını soruşdu.
Mən isə təsdiq formasında başımı tərpət-
dim. Yaşlı muzey əməkdaşı isə: “Gör-
düklərini yazarsan”, – dedi. Biz
isə sağollaşıb oranı
tərk etdik.

rafiq TəHMəzOv
Naxçıvan Dövlət Universitetinin 

Jurnalistika ixtisası üzrə II kurs tələbəsi

    Azərbaycan Respublikasının Prezidenti cənab İlham Əliyev öz çıxış-
larının birində bildirmişdir ki, Naxçıvan şəhərindəki Heydər Əliyev Mu-
zeyində saxlanılan Azərbaycan Kommunist Partiyası Naxçıvan Vilayət
Komitəsinin büro iclasının protokollarından da aydın olur ki, Ulu Öndərin
Naxçıvana müxtəlif dövrlərdə reallaşan səfərlərinin hər birində Naxçı-
vanın gələcəyi üçün mühüm qərarlar qəbul edilmiş və gələcək perspekti-
və hesablanmış addımlar atılmışdır.

    Yola saldığımız 2023-cü il muxtar
respublikada müxtəlif sahələr üzrə
islahatların həyata keçirildiyi il kimi
başa çatır. Bu sahədə mühüm təd-
birlərdən biri də vətəndaşların mül-
kiyyət hüquqlarının pozulması ilə
bağlı ortaya çıxan problemlərin həll
olunmasıdır. Maraqlıdır, ötən dövr
ərzində bu sahədə hansı nəticələrə
nail olunub? Beləliklə, suallarımızı
Naxçıvan Muxtar Respublikası İn-
zibati Məhkəməsinin hakimi Elnur
Hüseynov cavablandırır.
    – Elnur müəllim, ilk olaraq
bilmək istərdik ki, 2023-cü il
ərzin də mülkiyyət hüquqlarının
pozulması ilə bağlı məhkəməyə
nə qədər müraciət olub? 
    – Ötən dövrdə vətəndaşların
mülkiyyət hüquqlarının pozulması
ilə bağlı müraciətlər kifayət qədər
çox olub. Dəqiq rəqəmlə ifadə etsək,
13 yanvar 2023-cü il tarixdən bu
günədək Naxçıvan Muxtar Res-
publikası İnzibati Məhkəməsinin
icraatına təkcə mülkiyyət hüquq-
larının pozulması ilə bağlı əmlak
və kompensasiya tələbi üzrə 1000
iddia ərizəsi daxil olub. 
    – Bəs bunlardan neçəsi üzrə

işə baxılıb?
    – Əvvəlcə qeyd edim ki, bun-
lardan 534 iş üzrə iddia tələbləri
cavabdeh inzibati orqanlar tərə-
findən məhkəmədənkənar qaydada
təmin edildiyindən həmin işlər
üzrə icraata xitam verilməsi barədə
qərardadlar qəbul edilib.  
    – Məhkəmədənkənar qaydada
təmin edilməsi dedikdə nə nəzər-
də tutulur?
    – Məhkəmədənkənar dedikdə
iddiaçı ilə cavabdeh tərəf, hansı ki
burada, əsasən, icra hakimiyyəti
orqanları nəzərdə tutulur, onlar ara-
sında mövcud problemin həll olun-
ması təmin edildiyindən həmin iş-
lərə də məhkəmə tərəfindən xitam
verilərək qərardad verilir. 
    – Bəs digər əsaslar üzrə hansı
nəticələr əldə olunub? 
    – Digər əsaslara gəldikdə 122
iş üzrə iddia tələblərinin icrasına
xitam verilib. Onlardan 107-si iş
üzrə iddia ərizəsi iddiaçı tərəfindən
geri götürüldüyünə, 15 işin icraatına
isə iddiaçının məhkəmə prosesindən

yayındığına görə xitam verilib. Yəni
iş üzrə məhkəmə çağırışlarına eti-
nasız yanaşdığına görə belə qərar
qəbul edilib.
    – Məhkəmə tərəfindən qərar-
dad verilməsi ilə bağlı digər hal-
lar qeydə alınıbmı?
    – Bəli, belə hallar qeydə alınıb.
Belə ki, 17 iş üzrə tələb edilən
əmlaka dair mülkiyyət sənədlərinin
olmaması əsası ilə mümkün sa-
yılmaması barədə məhkəmə tərə-
findən qərardad qəbul edilib. Ha-
zırda isə 327 iş məhkəmənin ic-
raatındadır.  
    – Elnur müəllim, bir məsələyə
də aydınlıq gətirmək istəyirəm.
Səsləndirilən rəqəmlərə istinad
etsək, görürük ki, mülkiyyət hü-

quqları üzrə müraciətlərin yarı-
dan çoxunda iş üzrə icraata xi-
tam verilərək qərardadlar qəbul
edilib. O zaman belə nəticəyə
gəlirik ki, mülkiyyət hüququ po-
zulmuş və məhkəməyə müraciət
etmiş vətəndaşların yarıdan ço-
xunun problemi cavabdeh tərə-

findən həll olunaraq işə xitam
verilib? 
    – Tamamilə doğrudur. Əvvəldə
də qeyd etdiyim kimi 1000 iddia
ərizəsi üzrə işdən 534-ü haqqında
qərardad qəbul edilib. Və burada
cavabdeh tərəf kimi çıxış edən
dövlət qurumları iddiaçının prob-
lemini həll edərək onun mülkiyyət
hüququnu təmin etdiyinə görə
məhkəmə orqanına da heç bir eh-
tiyac qalmamışdır. Digər tərəfdən,
bunu da qeyd etməliyəm ki, və-
təndaşların mülkiyyət hüquqlarının
ədalətli, eyni zamanda operativ
şəkildə bərpa olunmasında nüma-
yəndəlik institutunun fəaliyyəti
də danılmazdır. Məhz Naxçıvan
Muxtar Respublikasında Azərbay-

can Respublikası Prezidentinin sə-
lahiyyətli nümayəndəsi Fuad
Nəcəflinin həyata keçirilən bu təd-
birləri diqqət mərkəzində saxla-
ması mülkiyyət hüquqları pozul-
muş vətəndaşların qısa vaxt ərzində
hüquqlarının təmin olmasına imkan
vermişdir. 
    – Suallarımızı cavablandırdı-
ğınız üçün sağ olun .

- Səbuhi HəSəNOv

2023-cü ildə vətəndaşların 534 iş üzrə mülkiyyət
hüququ təmin olunub

İtmişdir
Həsənov Elnur Həsən oğlunun adına Naxçı-

van şəhəri, 60-cı məhəllədə 65 ünvanda olan evin
104013006241 reyestr nömrəli plan-ölçü və reyes-
trdən çıxarış itdiyindən etibarsız sayılır.

      “Xidmət” Səhmdar Cəmiyyətinin səhm-
darlarının nəzərinə çatdırılır ki, Naxçıvan
şəhəri, Xətai küçəsi 6 ünvanında yerləşən
“Xidmət” ASC-nin binasında 27 fevral
2024-cü il tarixdə səhmdarların ümumi yı-
ğıncağı keçiriləcəkdir.
      Yığıncağın gündəliyində aşağıdakı mə-
sələlər durur:
      1. Cəmiyyətin ümumi yığıncağının req-
lamentinin təsdiqi
      2. Cəmiyyətin 2023-cü ildə maliyyə-tə-
sərrüfat fəaliyyətinə dair idarə heyəti sədrinin
hesabatı
      3. Cəmiyyətin maliyyə-təsərrüfat fəaliy-
yətinin müzakirəsi və 2024-cü ildə fəaliyyət
proqramına baxılması
      4. Sair məsələlər.

elan




